
Шынагъуэншэу икIи 
нэгузыужьу

КЪЭРЭШЕЙ-ШЭРДЖЭС. ШыщхьэуIум и 
22-м КъШР-м къыщрагъэблэгъэнущ я     
къуэш Белгород областым къикIа шко-
лакIуэ  200-м нэблагъэ. Урысейм и гъу-
напкъэм и гъунэгъуу псэу сабийхэм зыща-
гъэпсэхунущ Домбай и «Гранд Виктория», 
Теберда и «Жемчужина» лагерхэм. А 
щIыпIэхэм хьэщIэхэм папщIэ къыщызэра-
гъэпэщащ тыншыгъуэ псори. Ахэр щIына-
лъэм щыIэнущ фокIадэм и 4 пщIондэ. 

«ПСОМ япэу ныбжьыщIэхэм Iэмал ягъуэ-
тынущ шынагъуэншэу загъэпсэхуну. Дэ 
дыхущIэкъунущ абыхэм ди гуапагъэ зыха-
щIэным икIи ди нэIэ сыт и лъэныкъуэкIи 
зэратетыр ядгъэлъагъуным. Къытхуеблэ-
гъэнухэм дэ яхуэдгъэхьэзыращ я нэгу зэры-
зедгъэужьыну программэ. Абыхэм япкъ ит-
кIэ республикэм и щIыпIэ дахэхэм тшэнущ, 
Къэрэшей-Шэрджэсым щыпсэу лъэпкъхэм 
къадекIуэкI хабзэ телъыджэхэм щыдгъэ-
гъуэзэнущ», - жиIащ щIыналъэм и Iэтащхьэ 
Темрезов Рашид. 

Республикэр мыпхуэдэ Iуэхухэм есэжащ. 
Илъэс зыбжанэ хъуауэ Къэрэшей-Шэр-
джэсым зыщагъэпсэху Луганск ЦIыхубэ 
Рес публикэм и Старобельскэ округым къикI 
сабийхэм. Темрезов Рашид къыхигъэщ-
хьэхукIащ Белгород областым щыщ ныб-
жьыщIэхэми КъШР-м щагъэкIуэну махуэхэр 
фIыкIэ ягу къинэжыну зэрыщыгугъыр. 
ЖиIащ, хуей хъумэ, Курск областым щыщ 
сабийхэм я зыгъэпсэхугъуэр къызэгъэпэ-
щынми республикэр зэрыхуэхьэзырыр.

Лей зытехьахэм
папщIэ

АДЫГЕЙ. АР-м Курск областым иригъэ-
шащ псыхэкIрэ ерыскъыхэкIхэу, хьэпшып 
зэмылIэужьыгъуэу тонн 20-м щIигъу. Ахэр 

2024 гъэм и япэ илъэс ныкъуэм къриубыдэу Къэбэр-
дей-Балъкъэрым и консерв заводхэм пхъэщхьэ мыщ-
хьэм, хадэхэкIым къыхэщIыкIа ерыскъы зэмы лIэу-
жьыгъуэхэр илъу банкI мелуан 93,4-рэ траIуэнтIащ е нэ-
гъабэ и иджы хуэдэ зэманым щыIа бжыгъэхэм процен-
ти 111,5-кIэ хуэкIуэу. Иджыпсту нэхъыбэу зэлэжьыр 
нащэ, бэдрэжан, нартыху IэфIырщ.

ПХЬЭЩХЬЭМЫЩХЬЭУ, хадэхэкI фIэIугъэу траIуантIэм и 
куэдагъымкIэ ди республикэм япэ увыпIэр Кавказ Ищ-
хъэрэм щиIыгъщ. 2023 гъэм псори зэхэту къыщIагъэкIа 
банкI мелуан 363,8-м щыщу банкI мелуан 363,3-р хадэхэкI 
фIэIугъэхэм къалъос. ИкIи апхуэдэ шхыныгъуэу Урысей 
Федерацэм къыщыщIагъэкIым и процент 14-р Къэбэрдей-
Балъкъэрырщ щащIыр.

ТАМОКЪУЭ Алыдж.

«Мэкъумэш» унэтIыныгъэмкIэ Къэрал советым и комиссэм и зэIущIэм КъБР-м и Iэ-
тащхьэ КIуэкIуэ Казбек видеоконференц IэмалкIэ хэтащ. Ар иригъэкIуэкIащ Ставро-
поль крайм и губернатор Владимиров Владимир. 

 ЗЭIУЩIЭМ кърихьэлIащ Урысейм Мэкъумэш хозяйствэмкIэ и министерствэм и 
лIыкIуэхэмрэ зи лэжьыгъэр мэкъумэш-промышленнэ комплексым епха щIэныгъэ Iуэху-
щIапIэ пэрытхэм я IэщIагъэлIхэмрэ. Абы щытепсэлъыхьащ «Ерыскъыпхъэхэр Iэмэпсы- 
мэ шынагъуэншэхэмкIэ къызэгъэ пэщын» лъэпкъ проектыщIэм. Ар хуэунэтIащ УФ-м и 
Президент Путин Владимир 2030 гъэ, нэхъ убгъуауэ - 2036 гъэм пщIондэ зрагъэхъулIап-
хъэу яубзыхуа къалэнхэр ягъэ зэщIэным. Лъэпкъ проектым хиу быдэнущ мэкъумэш-
промышленнэ комплексым зегъэу жьынымрэ ерыскъыпхъэхэр Iэ мэпсымэ шына-
гъуэншэкIэ зэуIуу къызэгъэпэщынымрэ хуэунэтIа къэрал къудамий.

КъекIуэлIахэр я Iуэху еплъыкIэхэмкIэ зэхъуэжащ, мэкъумэш къудамэмрэ мэкъумэш-
про мышленнэ комплексымрэ бжыгъэр зи тегъэщIапIэ иджырей IэмэпсымэхэмкIэ къызэ-
гъэпэща зэрыхъу-ну Iэмалхэм епха я жэрдэмхэр къыхалъхьащ. 

КъБР-м и Профсоюзхэм я федерацэм 
Курск щIыналъэм щыпсэу сабийхэм 
зэра дэIэпыкъун ерыскъыхэкIхэр, хьэп-
шып хэр яхузэхуихьэсащ. Ахэр дыгъуасэ 
ирагъэжьащ.

ПРОФСОЮЗХЭМ къагуэуващ «ГущIэгъу 
07» жылагъуэ IуэхущIапIэр, Урысейпсо 
ЦIыхубэ фронтым и Къэбэрдей-Балъкъэр 
щIыналъэ къудамэр, ЛДПР-р. 

«Курск щIыналъэм и гъунапкъэхэм деж 
щыс къуажэхэм я сабийхэращ зэхуэтхьэса-
хэр зыхуедгъашэр. ДэIэпыкъуныгъэр Курск 
и профсоюз зэгухьэныгъэхэм яIэрыдгъэхьэ-
нурэ, хуэныкъуэхэм езыхэм трагуэшэжы-
нущ. «ЦIыхубэ фронтым» сабий щы гъынхэр 
къытIэригъэхьащ. Дэ псы, IэфIыкIэ, хущхъуэ 
идогъашэ. Псом япэу Курск щIыналъэм и 
профсоюз лэжьакIуэхэм захуэдгъазэри, 
ахэр нэхъ зыхуэныкъуэхэр зэдгъэщIащ. Ап-
хуэдэуи ди IуэхущIапIэм ирегъашэ школым 
еджэгъуэр щыщIадзэжкIэ сабийхэр зы-
хуеину хьэп шып хэм щыщи, - жеIэ КъБР-м и 
профсоюзхэм я федерацэм и унафэщI Ам-
щокъуэ  ФатIимэт. 

Къыхэгъэщыпхъэщ Украинэм щекIуэкI 
дзэ Iуэху хэхам хэтхэми профсоюзхэм мазэ 
къэс зэрызащIигъакъуэр. Иджыблагъэ 
квадрокоптеру тIу къыхуащэхуащ, Iуэху-
щIапIэм 2023 гъэм и хэхъуэу щытам и про-
центи 10-р СВО-м хэтхэм хухахащ. 

«ГущIэгъу 07» жылагъуэ зэгухьэныгъэм и 
унафэщI Кузьминов Олег зэрыжиIамкIэ, 
ЦIыхубэ фронтыр я гъусэу ирагъэкIуэкIа 
«Хамэ сабий щыIэкъым» Iуэхум ипкъ иткIэ, 
ныбжьыщIэхэм папщIэ щыгъын зэмы-
лIэужьыгъуэу мин 14-рэ балигъхэм папщIэ 
500-рэ зэхуахьэсащ. А Iуэхум зэрахузэ-
фIэкIкIэ я гуащIэ халъхьащ Налшык къа-
лэм и Сабий унэм и лэжьакIуэхэми. Ахэр 
псори Курск ирагъэшащ.

«Курск щIыналъэм и къуажэхэм щыпсэу 
куэдым сабийхэр я гъусэу унэхэр ябгынэн 
хуей хъуащ. Абы я Iуэхур нэхъри нэхъ гугъу 
ещIри, зэрыхъукIэ защIэдгъэкъуэн хуейуэ 
къызолъытэ», - къыхегъэщ Кузьминовым.

Мы дэIэпыкъуныгъэр къызэзыгъэпэща 
IуэхущIапIэхэм я мурадщ хуэныкъуэхэм 
дяпэкIи зыщIагъэкъуэну.

БАГЪЭТЫР Луизэ.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

«Урысей зэкъуэт» партым и щIыналъэ къу-
дамэм и жэрдэмкIэ зэхуахьэсащ респуб-
ликэм щыпсэухэм, бизнесым я лIыкIуэхэм, 
волонтёр IуэхущIапIэхэм. 

АДЫГЕЙМ и Iэтащхьэ КъумпIыл Мурат 
зэрыжиIамкIэ, ирагъэшахэр псом хуэмыдэу 
цIыхухэр зыхуэныкъуэхэрщ - зэфэну псы, 
къэкIыгъэ дагъэ, адыгэ кхъуей, прунж, зэры-
загъэкъабзэхэр, щыгъынхэр, щытыкIэ гу-
гъум къихутахэр нэхъ зыхуеину нэгъуэщIхэр.

«Адыгейм и цIыхухэм я цIэкIэ Курск об-
ластым щыпсэухэм аргуэру яжесIэну сы-
хуейщ дазэрыкъуэтыр. Дэ дызэ гъусэщ! Си 
лъахэгъухэм ящыщ дэтхэнэми и гум 
щIыхьащ украин неонацистхэм цIыхухэр 
зэраукIар икIи абыхэм яхуощыгъуэ. Дэ 
дяпэкIи ди хэкуэгъухэм сыт и лъэныкъуэкIи 
защIэдгъэкъуэнущ», - къыхигъэбелджылы-
кIащ республикэм и Iэтащхьэм.

Ерыщу япэщIэтащ
АБХЪАЗ. Республикэм щыщ спортсмен 

ныбжьыщIэ Цужбэ Нестор Брюссель 
щекIуэкIа, мыхьэнэшхуэ зиIэ европей тен-
нис турнирым дыжьын медаль къыщи-
хьащ. Ар ерыщу япэщIэтащ и хьэрхуэ-             
рэгъухэм. 

АБХЪАЗ Республикэм щIалэгъуалэм я 
Iуэхухэмрэ спортымкIэ и къэрал комитетым 
къызэритамкIэ, зэпеуэр екIуэкIащ шыщ-
хьэуIум и 5 - 11-хэм. 

УЭРДОКЪУЭ Женя. 

КъБР-м и Iэтащхьэ КIуэ-
кIуэ Казбек къэрал, м у-
ниципальнэ IэнатIэхэм, со-
циальнэ, экономикэ унэ-
тIыныгъэ зэхуэмыдэхэм я 
IэщIагъэлIхэр гъэхьэ зы-
ры ным хуэунэтIа Iуэхум зе-
гъэужьыным теухуауэ зэ-
IущIэ иригъэкIуэкIащ. Абы 
хэтащ КъБР-м и Правите-
льствэм и УнафэщI Мусу-
ков Алий, КъБР-м и Iэта-
щхьэм и Администрацэм и 
УнафэщI Къуэдзокъуэ Му-
хьэмэд, вице-премьер Хъу-
бий Марат, министрхэр, 
егъэджэныгъэ IэнатIэм и 
лIыкIуэхэр.

«КЪЭРАЛМИ щIыналъэми 
заужьынымкIэ Iуэхум фIыуэ 
хэзыщIыкI IэщIагъэлIхэм 
мы  хьэнэшхуэ яIэщ. А Iуэхур 
«2030 гъэ пщIондэ, къы кIэ-
лъыкIуэу 2036 гъэм нэ сы ху 
Урысей Федерацэм зэры-
зиужьыну унэтIыныгъэ нэ-
хъыщхьэхэм я IуэхукIэ» 
 УФ-м и Президентым и Ука-
зым къыщигъэлъэгъуа про-
ектыщIэ 11-м ящыщщ. Г у- 
ры Iуэгъуэщ Iуэхум фIыуэ 
 хэ   зыщIыкI IэщIагъэлIхэр 
унэ    тIыныгъэ псоми ехъу -
лIэныгъэ дыщиIэнымкIэ 
 лъабжьэ нэхъыщхьэу зэ ры-
щытыр. IэнатIэ псоми щы-
зыхыдощIэ IэщIагъэлI нэс-
хэр ирикъуу зэрыдимыIэр. 
IэщIагъэлIхэр гъэхьэзыры-
нымкIэ IэнатIэр зэкIэ ды зэ-
рыщыгугъауэ екIуэкIыр-
къым. Дэ къытпэщытщ абы 
и лэжьыгъэм зэхъуэкIыны-
гъэхэр хэтлъхьэу къэдгъэ-
щIэ рэщIэжыну. А Iуэхур 
щIэд  гъэхуэбжьэн хуейщ», - 
жиIащ КIуэкIуэ Казбек.

КъБР-м егъэджэныгъэм-
рэ щIэныгъэмкIэ и ми нистр 
Езауэ Анзор ираг ъэкIуэкI 
лэ  жьыгъэм тепсэлъыхьащ. 
Республикэм щIэныгъэ 
Iуэху  щIапIэу 6 щолажьэ, 
къэ  рал еджапIэ нэхъыщхьэу 
3, курыт IэщIагъэ щызра-
гъэгъуэт еджэныгъэ Iуэху-

щIапIэу 18 щыIэщ. IэнатIэм 
егъэджэныгъэм и унэтIыны-
гъэ псомкIи IэщIагъэлIхэр 
гъэхьэзырынымкIэ Iэмал-
хэр иIэщ. Мы илъэсым щIэ-
ныгъэ нэхъыщхьэ егъэгъуэ-
тынымкIэ программэм 
 бю джет тIысыпIэ 1700-рэ 
 хухахащ, 2023 - 2024 гъэхэм 
вузхэм цIыху 3000 къащтащ, 
псори зэхэту абыхэм щоджэ 
ныбжьыщIэ мин 17,5-рэ. 
2022 гъэм елъытауэ нэгъа-
бэ курыт IэщIагъэ щрагъэ-
гъуэт еджапIэхэм щIэс сту-
дентхэм я бжыгъэм процент 
18-кIэ хэхъуащ икIи еджа-
кIуэхэр 20100-рэ хъуащ. 
 Езауэ Анзор жиIащ щIэуп-
щIэ зэраIэм къыхэкIыу ту-
ризм, мэкъумэш хозяйствэ, 

ухуэныгъэ, транспорт, ма-
шинэухуэ унэтIыныгъэхэм 
яIэ тIысыпIэхэм  зэрыхагъэ-
хъуар. УнэтIыныгъэ хэхам 
тету щIэныгъэ зратхэм я 
бжыгъэм адэкIи зрагъэ-       
убгъу. Апхуэдэу «IэщIагъэлI 
ныбжьыщIэхэр» проектым 
ипкъ иткIэ, колледжхэм я 
лъэщапIэхэм IэщIагъэлIхэр 
щIэрыщIэу щагъэхьэзырыж. 
IэнатIэм и унэтыныгъэ нэ-
хъыщ хьэхэм ящыщщ егъэ-
джакIуэхэм я щIэныгъэм 
 хэгъэхъуэнымкIэ програм-
мэр. Абы ипкъ иткIэ, 2024 
гъэм республикэм и егъэ-
джакIуэ мини 5-м щIигъум я 
Iэзагъэм хагъэхъуэнущ. Фо-
кIадэм и 1-м щегъэжьауэ 
унэтIыныгъэ куэд къызэ щIэ-

зыубыдэ республикэ гим-
назием егъэджакIуэхэм я 
щIэныгъэм хэгъэхъуэным-
кIэ программэр щагъэза-
щIэ, апхуэдэуи IэщIагъэр 
къы хэзыха студентхэм лэ-
жьыгъэм и пIалъэм зыщы-
хагъэгъуазэ IэнатIэ щхьэхуэ 
иIэнущ.

«Эльбрус» корпоратив 
уни верситетым и унафэщI 
Айбазовэ Тамарэ я Iуэху-
щIапIэм и лэжьыгъэм и 
гугъу ищIащ. Республикэм и 
Iэтащхьэм и жэрдэмкIэ 
 къы зэIуаха университетыр 
зыу жьы ныгъэщIэхэм хуо-
кIуэ - «Урысейр Iэмал зэмы-
лIэу жьыгъуэхэр здэщыIэ 
 къэ ралщ» президент плат -
формэм хыхьэ «Сенеж» 

лъэщапIэм и гъусэу прог-
раммэ щхьэхуэхэр ирагъэ-
кIуэ кIынущ, адэкIи «Мэшы-
къуэ» егъэджэныгъэ цен-
трым дэлэжьэнущ. Мы илъэ-
сым зэгъусэу ягъэзащIэ 
прог раммэхэмкIэ къэ рал, 
му ниципальнэ лэжьакIуэхэм, 
узыншагъэр хъумэ  нымкIэ Iэ-
на  тIэм и  уна  фэщIхэм папщIэ 
егъэ  джэныгъэхэр ирагъэ-
кIуэк Iащ.

Я ведомствэхэм щекIуэкI 
лэжьыгъэм теухуауэ зэIу-
щIэм къыщыпсэлъащ 
 КъБР-м узыншагъэр хъумэ-
нымкIэ и министр Къалэба-
тэ Рустам, лэжьыгъэмрэ со-
циальнэ и лъэныкъуэкIэ 
цIыхухэм къащхьэ щы жы-
нымкIэ министр Асанов 
Алим, щIалэгъуалэм я                 
Iуэ хухэмкIэ министр Лу 
Азэмэт сымэ.

КIуэкIуэ Казбек къыхигъэ-
щащ кадр политикэр зэре-
кIуэкIым зэхъуэкIыныгъэхэр 
зэрыхэлъхьапхъэр, IэщIа-
гъэлI нэсхэр гъэхьэзыры-
ным курыт школым деж 
 щегъэжьауэ гулъытэ зэры-
хуэщIыпхъэр, дэтхэнэ зы 
унэ тIыныгъэмкIи кад рыфI-
хэр диIэн папщIэ Iэмал 
 псори къызэрыгъэсэбэпып-
хъэр, IэщIагъэхэм я мы-
хьэнэр къы зэрыIэтыпхъэр.

ЗэIущIэм и гугъу щащIащ 
фокIадэм и 5 - 9-хэм Къэ-
бэр дей-Балъкъэрым ще-
кIуэ  кIыну «Большая пере-
мена» урысейпсо зэпеуэм и 
финал ныкъуэр къызэ ры-
зэрагъэпэщынум. Респуб-
ли кэм къригъэблэгъэнущ 
 Кавказ Ищхъэрэ, Ипщэ   фе-
деральнэ округхэмрэ щIы-
налъэщIэхэм курыт Iэ -
щIагъэ щызрагъэгъуэт и 
егъэджэныгъэ IуэхущIапIэ-
хэмрэ я студент 500.

IэщIагъэлIхэр гъэхьэзырыныр
     гулъытэ хуэныкъуэщ

Кавказ Ищхъэрэм 
бжьыпэр щиIыгъщ

Кавказ Ищхъэрэм СтатистикэмкIэ и 
щIыналъэ управленэм къызэритамкIэ, 
2024 гъэм и япэ илъэс ныкъуэм къриу-
быдэу республикэм псэупIэу щаухуэм и 
куэдагъым хигъэхъуащ икIи псори зэхэ-
ту метр зэбгъузэнатIэу мин 284,6-м зэ-
рынэхьэсащ. Ар процент 36,6-кIэ нэ-
хъыбэщ нэгъабэ и иджы хуэдэ зэманым 
щыIа бжыгъэхэм нэхърэ. 

КЪАПЩЫТЭЖ лъэхъэнэм къриубыдэу 
фэтэр куэду зэхэт унэхэр щIыным елэжь -
хэм псэупIэу республикэм щаухуащ метр 

зэб гъузэнатIэ мин 51-рэ. Псори зэхэту унэу 
ятам и процент 18 ар мэхъу.

Къуажэхэм щаухуэ псэупIэхэм я куэ-       
да гъми къыхэхъуэ зэпытщ. Псалъэм къы-
д э кIуэу, дызэрыт илъэсым и япэ Iыхьэм 
абыхэм унэу щаухуащ псори зэхэту метр 
зэб гъузэнатIэ мин 233-рэ. Процент 45,4-рэ 
хэхъуэу къагъэлъэгъуащ.

2024 гъэм и япэ илъэс ныкъуэм лэжьы-
гъэу зэфIагъэкIам къыхуагъэсэбэпащ сом 
мелард 12,3-рэ е нэгъабэ елъытауэ процен-
ти 3,8-кIэ нэхъыбэ.

ХЬЭЩЫКЪУЕЙ Олег.

ПсэупIэ куэд яухуэ

Иджырей IэмэпсымэхэмкIэ къызэрагъэпэщ

Курск щIыналъэм ирагъашэ

ЗэIущIэ

Дызэкъуэту



ИрагъэкIуэкIа пхъэидзэм ипкъ иткIэ, пщIэншэу тыдодзэ «Къэ бэр дей-Балъкъэр Республикэм и Парламентым и депутатхэр зэ рыхахым теухуауэ» 2008 гъэм шыщхьэуIум и 5-м къыдэкIа КъБР-м и Закон №56-РЗ-м и 48-нэ статьям и пункт 15-м  тету.

2024 гъэм фокIадэм и 8-м Къэбэрдей-Балъкъэр Республикэм и Парламентым и депутатхэр хахынущ

Къэбэрдей-Балъкъэрым ис коммунистхэмрэ 
партым и лъэныкъуэр зыIыгъ цIыху бжы-
гъэшхуэмрэ Къэбэрдей-Балъкъэрым и Парла-
ментым и депутат хэхыныгъэу 2024 гъэм фо-
кIадэм и 8-м екIуэкIынум зыхуа гъэхьэзыр, 
езыхэр зэрызахуэр хьэкъыу япхыкIарэ цIыхухэм 
я гъащIэм икIэщIыпIэкIэ фIыкIэ зезыгъэхъуэ-
жыфыну хэхыныгъэм щытекIуэныр я мураду. 

ЛЪЭПКЪ куэду зэхэт Урысейм и цIыхубэм капи-
тализм Iэлым и «дахагъэр» игъэунэхуну Iэмал 
иIащ: промышленностымрэ мэкъу мэшымрэ лъэ-
лъэжащ, лэжьапIэншагъэр, уасэхэмрэ хэхып щIэ-
хэмрэ зэрыхэхъуэр, лэ жьакIуэбэм я псэукIэр зэре-
кIакIуэр, нэхъыбэм я хьэкъыр зэрыдакъузэр, эко-
номикэ кризисхэм кIэ зэрамыIэр, щIэпхъаджа-
щIэхэр нэхъыбэ зэрыхъур, къулыкъущIэхэр 
зэры Iулъ хьэшхыр я нэгум щIэкIащ. 

Капитализмэм и «ехъулIэныгъэхэр» Къэбэр-
дей-Балъкъэрым щыпсэухэми ягъэунэхуащ: 
псэукIэкIи, хэхъуэкIи, гъащIэр зыхуей зэрыхуэзэ и 
лъэныкъуэкIи, лэжьапIэншагъкIи ди республикэр 
нэхъ тхьэмыщкIэхэм яхеу быдэ. 

Унафэ зыIэщIэлъхэр зэрыкъарууншэм къыхэкIыу, 
цIыхубэм яфI къызэрымыкI, нэхъ бейхэм я Iуэху 
дэзыгъэкI хабзэхэр къащтэ. КПРФ-м и депутат 
гупым ялъэкI къагъэнэнукъым республикэм и ха-
бзэубзыху унафэщIхэм цIыхубэм дзыхь къыхуащIу 
ящIыжын папщIэ. 

УФ-м и Коммунист партым и программэр я гъуа-
зэу, Къэбэрдей-Балъкъэрым и депутатхэр хущIэ-
къунущ цIыхухэм я хьэкъыр Iэрагъэхьэжыным, 
абыхэм я гъащIэр нэхъ тынш зыщI хабзэхэр къы-
халъхьэм, кърагъащтэурэ, цIыхубэм я зэран 
къызэрыкI хабзэхэм сыт и лъэныкъуэкIи япэщIэу-
вэурэ, хэхакIуэхэм я хъуэп сапIэхэр ягъэзащIэкIэрэ, 
цIыхухэм къа фIэIуэху псоми псынщIэу пэджэж-
кIэрэ. 

КъБР-м и Парламентым КПРФ-м щиIэ фракцэм 
и Iэмалхэр къагъэщхьэпэурэ, ди депутатхэм мы 

Iуэхухэр зэфIагъэкIынущ: 
Экономикэм зыкъегъэужьыжынымрэ бюдже-

тыр зегъэкIуэнымрэ епхауэ: 
- республикэм и промышленностым зыкъе-

гъэужьыжын, адрей Iэмалхэм къадэкIуэу, инвес-
тицэхэр игъэлажьэкIэрэ; 

- уасэхэмрэ хэхыпщIэхэмрэ (тарифхэмрэ) къэра-
лыр кIэлъыгъэплъын, псом хуэмыдэу цIыхухэр япэу 
зыщIэупщIэ хьэпшыпхэм, хущхъуэхэм, школ 
Iэмэпсымэхэм, сабий хьэпшыпхэм хуагъэувхэм; 

- депутатхэр набдзэгубдзаплъэу кIэлъыплъкIэрэ, 
къэрал мылъкур зытемыкIуэдапхъэм темыгъэ-
кIуэдэн;

- республикэм щызэфIагъэкI Iуэху псоми жыжьэ 
кIуэ мурадхэмрэ махуэкъэс къалэнхэмрэ щауб-
зыхупхъэу хабзэ зэтеублэн; 

- ахъшэр пуд щыхъуну пIалъэр къэсыным и пэ 
къихуэу, IэнатIэ псоми улахуэмрэ пенсэмрэ щыхэ-
гъэхъуэн; 

- цIыхубэ IуэхущIапIэхэр къызэгъэпэщын, хьэры-
чэтыщIэ Iуэху инымрэ цIыкIумрэ хэт псоми зэхуэдэ 
Iэмалхэр етын; 

- мыхьэнэ зиIэ, технологие лъагэхэр къыща-
гъэсэбэп, улахуэшхуэ щагъэув IэнатIэщIэхэр 
къызэIухыным хуэщхьэпэ жэрдэм псоми гъуэгу 
етын; 

ЦIыхубэ политикэм мыпхуэдэ мурадхэр щызэ-
гъэхъулIэн: 

- дохутыр зыдагъэIэпыкъуну, хущхъуэ гъуэты-
гъуейхэр зыIэрагъэхьэну Iэмал етын; 

- унагъуэм къыхэхъуэ ахъшэм и проценти 10-м 
нэхърэ нэхъыбэ унэм щIат пщIэм темыкIуэдэн 
хуэдэу, псэупIэ-коммунальнэ хозяйствэм щызекIуэ 
уасэхэр гъэмэщIэн; 

- псэупIэ-коммунальнэ хозяйствэм хухагъэкIып-
хъэ ахъшэмкIэ зэрызыщIагъакъуэ субсидиехэр 
етын; 

- «зауэ лъэхъэнэм и бынхэм» ятеухуауэ респуб-
ликэм хабзэ щхьэхуэ къыщыщтэн; 

- егъэджэныгъэм, узыншагъэм кIэлъыплъыным, 

щэнхабзэм, спортым, цIыхубэ зыхъумэжыныгъэм 
зи IэщIагъэр епхахэм я IэнатIэм и пщIэр къэIэты-
жын, улахуэфI яхуэгъэувын; 

- егъэджэныгъэм епха IуэхущIапIэхэр зы сменэу 
лажьэу хъун папщIэ, школыщIэхэр ухуэн; 

- еджакIуэхэр ерыскъы пщтыркIэ егъэгъэшхэн; 
- хэхъуэшхуэ зимыIэ цIыхухэм, сабий куэд зэрыс 

унагъуэхэмрэ унагъуэщIэхэмрэ папщIэ цIыхубэ 
псэупIэхэр яухуэну унафэ къэщтэн; 

- дзэ Iуэху хэхам хэтхэмрэ абыхэм я унагъуэхэмрэ 
зэрызащIагъакъуэ Iэмалхэм республикэм зыще-
гъэубгъун; 

- лэжьакIуэбэм я хьэкъыр нэгъэсауэ ялъы-
гъэсыжын; 

- егъэджэныгъэм, узыншагъэр хъумэным, щэн-
хабзэм, цIыхубэр зыхуей хуэгъэзэным щылажьэ 
къу дамэхэм «зэрыщIагъэхуабжьэ» Iэмалхэр ира-
хьэлIэу яхуэмыдэн; 

Мэкъумэшым щызэгъэхъулIэн: 
- КъБР-м и щIыр къызэрагъэсэбэпыр наIуэ 

къэзыщI инвентаризацэ нэгъэса егъэкIуэкIын; 
- «Къэбэрдей-Балъкъэрым щIыр къызэрыща-

гъэсэбэпым теухуауэ» хабзэм зэхъуэкIыныгъэхэр 
хэлъхьауэ, щIыр нэхъ нэсу къагъэщхьэпэу, ар къуа-
жэдэсхэм къагъэсэбэпыну хуиту щIын; 

- мэкъумэшым къыщрахьэлIэ гъавэм лъэны къуэ 
куэдкIэ щелэжь IуэхущIапIэхэр къызэIухын; 

- республикэм мэл гъэхъуныр къыщыублэжын, 
Iэщышхуэхэр щыгъэбэгъуэжын;

- республикэм и псы щIэгъэлъэдапIэхэр зэ-
гъэпэщыжын, ар къэрал мылъкур зыдэгъэIэпыкъу-
кIэрэ зэгъэхъулIэн;

- зэуIуу зэдэлажьэ хозяйствэхэр зэгъэпэщыжын, 
къинэмыщIауэ къуажэдэсхэм папщIэ мэкъумэш 
 кооперацэхэр къыщыIэтыжын;

- мэкъумэшым елэжьхэм гъэсыныпхъэ-машинэ 
дагъэхэр, къагъэсэбэп Iэмэпсымэхэр, Iэщым ира-
гъэшхыр, псэущхьэхэм ирахьэлIэ хущхъуэхэр 
къызэращэхун ахъшэ хуаутIыпщыным хущIэкъун, 
гъэсыныпхъэхэр нэхъ пуду яIэрыгъэхьэн. 

УФ-м и Коммунист партым и къудамэу
Къэбэрдей-Балъкъэрым щыIэм

 и хэхыныгъэ программэм щыщщ

ЦIыхум и зэIузэпэщыгъэр.
Унагъуэмрэ сабиймрэ

Сабийхэмрэ унагъуэмрэ гулъытэ яхуэщIыныр 
партым иригъэкIуэкI лэжьыгъэм къалэн нэ-
хъыщхьэу зыщыхуигъэувыжащ. Ар адэкIи Iэмал 
имыIэу дызытелэжьапхъэ къалэнщ. Къищы-
нэмыщIауэ, мыхьэнэшхуэ иIэу къыдолъытэ сабий 
гъэсапIэхэм, еджапIэхэм, зыгъэпсэхупIэхэм, хъы-
бархэр щызэIэпах щIыпIэхэм абыхэм я шынагъуэн-
шагъэр къыщызэгъэпэщыным.

Псом хуэмыдэу «УРЫСЕЙ ЗЭКЪУЭТЫМ» и нэIэ 
тригъэтщ щIалэгъуалэм я узыншагъэм, физиче-
скэ, псэкупсэ гъэсэныгъэм. Къэралым, республи-
кэм я къэкIуэнур щIалэгъуалэм епхауэ зэрыщытыр 
къэплъытэмэ, ар жылагъуэм я лъабжьэ быдэу 
щытын хуейщ. Республикэм и зыужьыныгъэм, 
жылагъуэ псэукIэр егъэфIэкIуэным жыджэру 
къыщыгъэсэбэпыпхъэщ щIалэгъуалэм я зэфIэкIыр. 
Ахэр Iэмал имыIэу къыхэшэн хуейщ жылагъуэ 
 гъащIэм, я еджэнымрэ лэжьыгъэмрэ папщIэ, спор-
тым дихьэхынымкIэ, я зыгъэпсэхугъуэр гъэщIэ-
гъуэну щытыным хуэщхьэпэну щытыкIэ тэмэмхэр 
къахузэгъэпэщыпхъэщ. 

А унэтIыныгъэмкIэ зэхуигъэувыжа къалэнхэр 
зэфIигъэкIын папщIэ Партым и мурадщ респуб-
ликэм и къалэхэм, къуажэхэм узыншагъэр щра-
гъэфIакIуэ физкультурэ комплексхэр щаухуэну, 
щызэрагъэпэщыжыну, спорт лIэужьыгъуэ зэхуэ-
мыдэхэм зыщыхуагъасэ щIыналъэ центрхэр къа-
гъэщIэрэщIэжыну. 2019 гъэм щегъэжьауэ респуб-
ликэм псори зэхэту щаухуащ узыншагъэр щра-
гъэфIакIуэ физкультурэ объект зэхуэщIауэ 22-рэ, 
абыхэм ящыщу 4-м бассейн хэтщ, Iуэхугъуэ куэдым 
хуэщIа спорт утыку 49-рэ, футбол губгъуэу 9. Школ-
хэм зыхуей щыхуагъэзэжащ спорт пэшу 78-рэ. Мы 
гъэм яухуэнущ икIи зэрагъэпэщыжынущ спорт 
 объекту 19.

Социальнэ дэIэпыкъуныгъэ хуэныкъуэ сабийхэм, 
сабий зэрыс унагъуэхэм хуащIэ Iуэхутхьэбзэхэм я 
фIагъым хагъэхъуэн, ахэр нэхъыбэ ящIын папщIэ, 

Партым зэхигъэувэнущ сабий зеншэхэр псэупIэкIэ 
къызэгъэпэщынымкIэ яIэ хуитыныгъэмкIэ шэсыпIэ 
къезыт IэмалыщIэхэр къыщыгъэлъэгъуа програм-
мэхэмрэ законопроектхэмрэ.

Узыншагъэмрэ псоми я зэхуэдэ медицинэмрэ

Партым сытым дежи гулъытэ нэхъыбэ хуищIу 
щытащ узыншагъэм, адэкIи апхуэдэу екIуэкIынущ. 
Узыншагъэр хъумэнымкIэ IэнатIэм республикэм 
тригъэкIуадэ мылъкур нэхъыбэ зэращIыным тед-
гъэчыныхьынущ. ЦIыхухэр узыфэм щыхъумэным 
хуэунэтIа программэхэм къыхэдгъэхъуэнущ. Жыла-
гъуэм я узыншагъэр нэгъэсауэ кърагъэпщытэным-
кIэ Iэмал псори къахузэгъэпэщыпхъэщ.

«УРЫСЕЙ ЗЭКЪУЭТЫМ» и ЦIыхубэ программэм 
и фIыгъэкIэ цIыхухэм хуащIэ медицинэ дэIэпыкъу-
ныгъэхэр егъэфIэкIуэным хуэгъэзауэ узыншагъэр 
хъумэнымкIэ IэнатIэм зэхъуэкIыныгъэ хъарзынэхэр 
игъуэтащ. ЦIыхухэм япэ медицинэ дэIэпыкъуны-
гъэхэр щрат IуэхущIапIэхэр къэгъэщIэрэщIэжын 
программэм лэжьэн зэрыщIидзэрэ къуажэ амбу-
латорэхэм, поликлиникэхэм папщIэ хэгъэгум къы-
Iэрыхьащ санитар автомашинэу 60, зыхуэныкъуэ 
Iэмэпсымэхэр, апхуэдэуи ФАП-хэр яухуащ. Мы зэ-
маным яухуэ амбулаторэу 8, поликлиникэ къуда-
мэу 8 зэрагъэпэщыж. АмбулаторэщIэхэр яIэнущ 
Белая Речкэ, Шэрэдж Ищхъэрэ, Къубэ-Тэбэ, Крас-
носельскэ, Светловодскэ, Звезднэ жылэхэм. Сыт 
и лъэныкъуэкIи зыхуей хуэзэу зэрагъэпэщыж 
Узыфэ зэмылIэужьыгъуэхэр зыпкърытхэм щеIэзэ 
республикэ сабий клиникэ центрым и къудамэхэу 
Налшык къалэм Иуаным, Мусукаевым я цIэхэр 
зезыхьэ и уэрамхэм тетхэр, Шэджэм, Iуащхьэма-
хуэ район сымаджэщхэм я поликлиникэхэр, Балъ-
къэр Ипщэ, Яныкъуей, Шэджэм Ищхъэрэ, Нартан, 
Щхьэлыкъуэ, Гундэлэн къуажэхэм дэт амбулатори-
ехэр. «Къуажэ дохутыр» проектым и фIыгъэкIэ рес-
публикэм и медицинэ IуэхущIапIэхэр зыхуэныкъуэ 
IэщIагъэлIхэмкIэ къызэрагъэпэщащ. 2019 гъэм ще-
гъэжьауэ унэтIыныгъэ зэмылIэужьыгъуэхэмкIэ 

IэщIагъэлIи 165-рэ IэнатIэ Iууващ. Партым а лэжьы-
гъэм адэкIи къыпищэнущ: гулъытэ нэхъыбэ хуэт-
щIынущ медицинэ IуэхущIапIэхэм я мылъку-техни-
кэ лъабжьэр гъэбыдэным, республикэм и цIыхухэм 
фIагъышхуэ зыпылъ Iуэхутхьэбзэхэр хуащIэн пап-
щIэ IэнатIэм технологиещIэхэр къыщагъэсэбэпу 
Iуэхур зэтеубла хъунми дыхущIэкъунущ.

Социальнэ дэIэпыкъуныгъэ

Партым и программэр хуэунэтIащ урысей уна-
гъуэхэм зыхуей ягъуэту псэуным, цIыхухэм я хэ-
хъуэр нэхъыбэ щIыным, сабий зиIэ унагъуэхэм 
зэрадэIэпыкъухэр егъэфIэкIуэным. Къалэн нэ-
хъыщхьэу дэ диIари адэкIэ дызытелэжьэнури жьы 
хъуа цIыхухэм, ветеранхэм, ныкъуэдыкъуэхэм, 
къэралым и дэIэпыкъуныгъэ хуэныкъуэ сабийхэм 
я хуитыныгъэр хъумэнырщ. 2023 гъэм и кIэм ири-
хьэлIэу сабий зиIэ унагъуэхэр даIыгъыу зэ тыгъуэу 
ят ахъшэ лIэужьыгъуэу 8 ягъэуващ. Абы къи-
щынэмыщIауэ, унагъуэр зыхуэныкъуэм, сабийм и 
ныбжьым елъытауэ нэгъуэщI социальнэ мылъку-
хэмкIи зыщIагъакъуэ. ЦIыхур псэун папщIэ зы-
хуэныкъуэу ягъэува ахъшэм зэрызихъуэжым те-
щIыхьауэ, сабий зиIэ унагъуэхэм яIэрыхьэ къэрал 
пособиехэм дэщIыгъужыныгъэхэр хуащI. Урысей 
Федерацэм и Президентым и Унафэр ягъэзащIэу 
сабий къызыхэхъуэ унагъуэхэм ядэIэпыкъунымкIэ 
щIэналъэ проектыр гъэзэщIэным хуэунэтIа лэжьы-
гъэ щхьэхуэхэр йокIуэкI. Апхуэдэуи дэIэпыкъуны-
гъэ хуэныкъуэ унагъуэхэу ещанэ сабийр, абы 
къыкIэлъыкIуэр къызыхэхъуахэм абыхэм я ныб-
жьыр илъэсищ ирикъуху мазэ къэс ахъшэ ират.

Ди республикэм сабий етхуанэ къызэрыхъуа уна-
гъуэм я псэупIэр ирагъэфIэкIуэным хуэунэтIауэ зэ 
тыгъуэу сом мин 250-рэ щрат. Дэ къыхыдолъхьэ 
а ахъшэр сом мин 500-м нэгъэсын хуейуэ.

Апхуэдэу 2024 гъэм фокIадэм и 1-м щегъэжьа-
уэ зи школ кIуэгъуэ мыхъуа цIыкIухэр зэкIуалIэ 
къэрал IуэхущIапIэхэм ират ахъшэр бынуна-
гъуэшхуэхэм щхьэщахын хуейуэ къыхыдолъхьэ.

Къэбэрдей-Балъкъэр Республикэм и Парламентым и ебланэ
зэхуэсыгъуэм хэтыну депутатхэм я хэхыныгъэхэм ирихьэлIэу

«УРЫСЕЙ ЗЭКЪУЭТ» Урысейпсо политикэ партым и
Къэбэрдей-Балъкъэр щIыналъэ къудамэм и программэ

ЩхъуантIэхэр Урысей
экологие

парт

КъэкIуэнум папщIэ Iэ Iэт!

Дунейм
щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

Уи  насып  зыхэлъ  зыми  птрихынкъым.
Лъэпкъ Iущыгъэ:

«ЩХЪУАНТIЭХЭР» урысей экологие партым къы-
долъытэ экологие Iуэхухэр мылъку зегъэкIуэным, 
политикэ хьэгъэщагъэхэм пэIэщIэу щытын хуейуэ. 
Экологиер ерыскъы узыншэ, хьэуа къабзэ, щIэблэм 
я къэкIуэну шынагъуэнагъэр къызэдгъэпэщыным 
хуэунэтIауэ псоми ди зэхуэдэ Iуэхущ. Экологие по-
литикэм жэуаплыныгъэ пыухыкIам дыхуигъэушу 
щытыпхъэщ: хабзэр къызэрызэпаудам техуэ къуэ-
дыр къэхъукъащIэхэр гъэзэкIуэжыным хуэкIуэ уа-
сэм нэхърэ нэхъыбэу, экологиер гъэкъэбзэным 
пап щIэ ятыр кIэрыхубжьэрыхухэр зыхуей хуэгъэ-

зэным пэув уасэм и щхьэкIэ щыIэу щытын хуейщ. 
Къалэшхуэхэм щIыуэпс гъэтIылъыгъэхэм лей 
къыщытохьэ, абы къыхэкIыу промышленнэ объек-
тхэр здэщыIэн хуейхэм мыхьэнэшхуэ иIэщ, щхъуан-
тIагъэ зэрыт щIыпIэхэм зегъэужьыпхъэщ.

Дэ къыхыдолъхьэ, щIы гектар мелуанхэр къэд-
гъэсэбэпкIэрэ, мэкъумэш хозяйствэ къабзэм зе-
гъэужьын, тыкуэнхэм щащэ ерыскъы узыншэхэм 
проценти 10 хъу квотхэр яхухэхын, дунейпсо жып-
хъэхэм тету Iуэхур къызэгъэпэщын хуейуэ. Эколо-
гиер - ар ди къэкIуэнырщ, мыхьэнэшхуэ иIэщ 

егъэджэныгъэ программэхэм экологие курсхэр хэ-
гъэхьэу щIалэгъуалэм экологие гупсысэкIэ яIэу 
егъэсэным. Экологие кIэлъыплъыныгъэр фIагъ 
иIэу къыпхузэгъэпэщынукъым, лэжьыгъэм автома-
тизацэ кIэлъыплъыныгъэ имыгъуэтмэ, абы къыщы-
гъэлъэгъуахэм дэтхэнэ зыми зыщигъэгъуэзэфу 
щытыпхъэщ.

Экологиер - дэтхэнэ зы цIыхуми и нобэщ икIи и 
къэкIуэнщ.

Ди къэралыр, ди къалэр, ди сабийхэр, ди щхьэр 
хъумэным хуэгъэзауэ къыхэтхырщ.

Бахъсэн щIыналъэм щынэхъ зэIузэпэщ 
жылэхэм ящыщщ ХьэтIохъущыкъуейр. 
Абы нэхъри зегъэужьынымрэ псэуны-
гъэр щегъэфIэкIуэнымрэ зэпыу имыIэу 
адэкIи толажьэ къуажэ унафэщIхэр. 
Иджыпсту Урысейм и щIыналъэ псоми 
купщIафIэу щагъэзащIэ къэрал, лъэпкъ 
пэхуэщIэхэмрэ программэхэмрэ хи-
убыдэу абы лэжьыгъэшхуэхэр къыщра-
хьэлIащ гъуэгухэмрэ лъэс зекIуапIэ-
хэмрэ зэIузэпэщ щIыным, щIыпIэхэр 
къэ гъэнэхуным, псы зэфэнумкIэ жы-
лэдэсхэр къызэгъэпэщыным теухуауэ.

МЫ МАХУЭХЭМ зыхуей хуагъэзащ 
 къуажэ стадионым и Iэгъуэблагъэр: плит-
кэкIэ дахэу къращIыкIащ метр зэбгъузэ-
натIэ 1300-р. Хэку зауэшхуэм и лъэхъэнэм 
910-нэ лъагапIэр бийм къыIэщIэхынымкIэ 
екIуэкIа зауэ гуащIэм щыхэкIуэда сэлэт-
хэм я фэеплъыр зыхуей хуагъазэри, ихъу-
реягъри плиткэкIэ къращIыкIащ, пэмы-
жыжьэу тетIысхьэпIэхэр щагъэуващ, 
щIыпIэр зэрыщыту къагъэнэхуащ. 

«ЩIыпIэхэр зэIузэпэщ щIын» лъэпкъ 
пэхуэщIэм хиубыдащ сабий джэгупIэри. 

Хабзэ зэрыхъуам тету, ар къращIыкIащ 
иджыпсту нэхъ шынагъуэншэ дыдэу къа-
лъытэ хьэфэ щыкъуей щабэм къыхэщIыкIа 
алэрыбгъу IэрыщIкIэ, джалэ хъумэ, 
цIыкIухэм фэбжь хамыхын хуэдэу. А 
ухуэныгъэхэм трагъэкIуэда сом мелуа-
нийр Урысейм и Ипщэ щIыналъэ фондым 
къыхагъэкIащ.

«ЩIэныгъэм и махуэм ирихьэлIэу», щIы-
налъэхэр зэщIэгъэкъэбзэным теухуа рес-
публикэпсо щIыхьэхухэр егъэкIуэкIын 
зэрыхуейм ипкъ иту Бахъсэн щIыналъэм 
щызэхэтащ «Къабзагъэм и махуэ». 
 Районым и къуажэдэсхэр мин бжыгъэкIэ 
 хэтащ цIыху кIуапIэу щыт щIыпIэхэр, 
 къулыкъущIапIэхэм, еджапIэхэм, сату 
щIыпIэхэм я Iэгъуэблагъэхэр зыхуей хуэ-
гъэзэным. «Къабзагъэм и махуэ» зы-
фIаща акцэм иджыри зэ IупщIу къигъэ-
лъэгъуащ щIыпIэхэр къабзэу зехьэным 
цIыху къэс и гуащIэ хэлъын зэрыхуейр. 
Къапщтэмэ, куэбжэпэм щыхэпсэ зы 
 жыгми, махуэ къэс зэщIэппхъэнкIэнми 
куэд иIыгъщ, ар зылъагъухэми щапхъэ 
яхуохъу. 

ШЭРЭДЖ  Дисэ.

Къабзагъэм  и  махуэ

Ахъшэм хэIэбащ

Бахъсэн къалэм и прокуратурэм диIы-
гъащ цIыхухэм социальнэу защIэгъэ-
къуэным хухаха ахъшэр зыдыгъуар зэра-
гъэкъуаншэр. 

КЪАЛЭМ и прокурорым и дэIэпыкъуэгъу 
нэхъыжь Нагоненкэ Виктор арэзы техъуащ 
республикэм щыпсэур зэрагъэкъуаншэ 
 уголовнэ Iуэхум. Ар къуаншэу къалъытащ 
УФ-м и УК-м и 159-нэ статьям и 3-нэ Iыхьэм 
(нэгъуэщIым и мылъку гъэпцIагъэкIэ зы-
кIэщIэупщIэн), УФ-м и УК-м и 327-нэ ста-
тьям и 1-нэ Iыхьэм (официальнэ тхылъ 
нэпцIхэр гъэхьэзырын) япкъ иткIэ.  

ЗараубзыхуамкIэ, Бахъсэн къалэм щы-
псэум 2023 гъэм Лэжьыгъэмрэ цIыхухэр 
 социальнэу хъумэнымкIэ министерствэм 
 социальнэ контракт ирищIылIэри, субсидие 
сом 350000-рэ къыIэрыхьащ. 

ЦIыхухъум грантыр къыхуагъэлъэгъуа биз-
нес-планым темыту, езыр зэрыхуейуэ къи-
гъэсэбэпащ. Уполномоченнэ органым тхылъ 
нэпцIхэр иритащ, хухаха ахъшэр зыте-
щIыхьам тригъэкIуэдауэ иту. 

Судым ар къуаншэу къилъытащ икIи ус-
ловнэу илъэситI тралъхьащ, а зэманми 
зыщIэгупсысыну Iэмал иритащ.

Къэралым хэщIыныгъэу игъуэта сом 

350000-рэ ипшыныжыну прокурорым ищIа 
унафэр къуэншам нэсу игъэзэщIащ. 

Iулъхьэр Iахакъым

Дзэлыкъуэ районым и прокуратурэм 
 къищтащ Мэзкуу областым щыпсэум 
 теухуа уголовнэ Iуэхур. Ар ягъэкъуаншэ 
УФ-м и УК-м и 30-нэ статьям, 291-нэ ста-
тьям я 3-нэ Iыхьэхэм япкъ иткIэ (къулыкъу 
зыIыгъ цIыхум Iулъхьэ иратыну яужь 
ихьэн, хабзэм зэребэкъуар хэIущIыIу ира-
мыщIын папщIэ).

СЛЕДСТВИЕМ къызэритымкIэ, 2024 гъэм 
и бадзэуэгъуэм «Малкэ» федеральнэ къы-
щапщытэ-щыблагъэкI пунктым деж къыща-
гъэувыIащ Мэзкуу областым щыпсэу, илъэс 
40 зи ныбжь цIыхухъур пассажиру зэрыс ав-
томашинэр. Ар къыщащым къыкъуахащ 
наркотикхэкIхэр. Хабзэм зэребэкъуам къри-
кIуэнкIэ хъунур зыхищIэу, къыщапщытэ 
пэшым щIэт стIолым абы Iулъхьэу сом        
20 000 яхутрилъхьащ, гъуэгу-плъыр къулы-
къум и лэжьакIуэхэм жэуапым ирамышэлIэн 
пап щIэ. 

КъэхъуамкIэ хъыбар ирагъэщIащ плъыр 
частым икIи цIыхухъум илэжь хабзэншагъэр 
къызэпаудащ.

Хабзэм къызэригъэувымкIэ, апхуэдэ щIэп-
хъаджагъэ зылэжьар илъэси 8-м нэскIэ ягъэ-
тIысынкIэ мэхъу, Iулъхьэу итыну зыхэтари 
хуэдэ 30-кIэ гъэбэгъуауэ къуэды ипшыныну.

УЭРДОКЪУЭ  Жантинэ.

КъБР-м  и  Прокуратурэм

Гугъуехьхэр 
щымыIэн папщIэ

ЛДПР-м и лIыкIуэу УФ-м 
и Къэрал Думэм хэт депу-
татхэм къыхалъхьащ Уры-
сейм и цIыхуу зэрыщытым 
и тхылъ ямыIэу хамэ 
къэрал къикIыу лэжьакIуэ 
къакIуэхэм я унагъуэхэр 
къыздашэну хуит зымыщI 
унафэ къащтэну. 

IУЭХУР зи жэрдэмхэм 
къызэрыхагъэщымкIэ, зи 
гугъу ящIыр лэжьыгъэ зэ-
гурыIуэныгъэкIэ, къэралым 
щIыщыпсэун нэгъуэщI 
щхьэусыгъуэ ямыIэу, ква-
лификацэ лъахъшэ зиIэ 
лэжьакIуэу Урысейм къа-
кIуэхэрщ. Абы хиубыдэр-
къым хамэ къэрал къикI 
IэщIагъэлI пэрытхэр. 

«НэгъуэщI щIыпIэхэм 
 къиIэпхъукI лэжьакIуэхэм я 
унагъуэхэр я хэкум кърыре-
нэж. Апхуэдэхэр Урысейм 
къэкIуа нэужь, гупурэ зэхэ-
су мэпсэу, къызыхыхьахэр 
зрамыпэс щIыкIэу яху-
щытщ. Куэдрэ къохъу 
зыщIэс унэхэм я коммуна-
льнэ уасэхэр ямыту 
щIыхуэшхуэхэр щызытра-
гъэхьэ. Абы къыпэкIуэ 
 гу гъуехьхэр зэфIахыжын 
 хуей мэхъу ахэр щыпсэу 
унэхэр зейхэм. Апхуэдэ 
лъэпощхьэпохэр къэмы-
хъун папщIэ, я унагъуэхэр 
къыздегъэшэн хуэмейуэ 
аращ. КъэкIуамэ, зэры лэ-
жьэну пIалъэр кърехьэ-
лIэри, и щIыпIэм егъэзэж. 
Iуэхум нэгъуэщI псалъэма-
къ къыщIыхэкIыжын щыIэу 
къэтлъытэркъым», - РИА 
хъыбарегъащIэм жриIащ 
ЛДПР-м и унафэщI Слуц-
кий Леонид.

Я еплъыкIэр 
яхъуэж

Украинэм щыщ социо-
лог Ищенкэ Владимир 
жиIащ Урысейм и щIына-
лъэщIэхэр Киев зэри-
мыубыдыжыфынур зи 
фIэщ хъууэ а къэралым 
щыпсэухэм я бжыгъэм 
зэрыхэхъуэр.

АБЫ И ПСАЛЪЭХЭМ 
къызэрыхэщамкIэ, Укра-
инэм и цIыхухэр кIуэ пэтми 
и телъхьэ мэхъу Урысейм 
зэпсэлъэныгъэхэр зэрыде-
гъэкIуэкIыпхъэм. «Пэжщ, 
иджыпстукIэ а Iуэху 
бгъэдыхьэкIэр дэзыIыгъхэр 
нэхъ мащIэщ, ауэ наIуэ 
зэрыхъущи, цIыхухэм хуэм-
хуэмурэ я еплъыкIэр 
 яхъуэж», - жиIащ социоло-
гым. Абы щыгъуэми дыщIи-
гъужащ къэралым и поли-
тикэ унафэщIхэм зэныкъуэ-
къур зэфIэхынымкIэ щыIэ 
хэкIыпIэхэм цIыхухэм я 
еплъыкIэр къызэрыха-
мылъытэр.

ЦIыхухэр зауэм зэрыри-
гъэшам и щыхьэту Ищенкэ 
Владимир къихьащ Укра-
инэм мобилизацэмкIэ щыIэ 
щытыкIэр. Ирикъуу къызэ-
гъэпэщынымкIэ щIыналъэ 
центрым зыщегъэтхыным-
кIэ хабзэ ткIийхэр зэрагъэу-
вам емылъытауэ, къэра-
лым щыпсэум я процент 
40-рщ абы зи хъыбар 
тэмэму езыгъэщIар, къап-
щтэмэ, Украинэм щыщу 
 хамэ щIыналъэхэм щыпсэу 
цIыхухъухэм ящыщу абы 
къыпэджэжар проценти 10 
хъуркъым.

ШыщхьэуIум и 20,
гъубж

1916 гъэм къалъхуащ 
 КъБАССР-м мэкъумэш 

хозяствэмкIэ и министру 
щыта, РСФСР-м щIыхь зиIэ 
и агроном ЩауэцIыкIу За-
лымджэрий.

1919 гъэм къалъхуащ 
шэрджэс тхакIуэ Хьэкъун 
Исуф.

1921 гъэм къалъхуащ 
 УФ-м щIыхь зиIэ и артист-
кэ Ерчэн Казимэ.

1972 гъэм къалъхуащ 
хэхэс адыгэхэм я литера-
турэр зыдж, ЩIДАА-м и 
член-корреспондент, фило-
логие щIэныгъэхэмкIэ док-
тор Чурей Дыжьын.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм пшэр техьэ-текIыу 
щыщытынущ. Хуабэр ма-
хуэм градус 28 - 30, жэщым 
градус 20 щыхъунущ. 

ШыщхьэуIум и 21, 
бэрэжьей

Терроризмэм и зэранкIэ 
хэкIуэдахэр ягу къыща-
гъэкIыж дунейпсо махуэщ

Урысейм щагъэлъапIэ 
Офицерым и махуэр

1561 гъэм Урысейм и па-
щтыхь Грозный Иван щхьэ-
гъусэу ишащ къэбэрдеипщ 
Идар Темрыкъуэ ипхъу 
 Гуащэнэ (Марие).

1964 гъэм Къэбэр-
дей-Балъкъэрым и цIыхуб-
зхэм я V съездыр екIуэкIащ.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэфIу щыщытынущ. 
 Хуабэр махуэм градус 29 - 
31-рэ, жэщым  градус 20 
щыхъунущ. ЩIым и малъ-
хъэдис щытыкIэм балли 
6-кIэ зихъуэжынущ.

Ислъамым
и нур

ПлIанэпэр зыгъэхьэзырар
ЧЭРИМ Марианнэщ

ФокIадэм и нэмэз
  щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

04.00 
04.01 
04.02 
04.03 
04.04 
04.05 
04.06 
04.07 
04.09 
04.10 
04.11 
04.12 
04.13 
04.14 
04.15 
04.16 
04.17 
04.19 
04.20 
04.21 
04.22 
04.23 
04.24 
04.25 
04.27 
04.28 
04.29 
04.30 
04.31 
04.32

Шэджа-
гъуэр

12.16 
12.15 
12.15 
12.15 
12.15 
12.14 
12.14 
12.13 
12.13 
12.13 
12.12 
12.12 
12.11 
12.11 
12.11 
12.10 
12.10 
12.10 
12.09 
12.09 
12.09 
12.08 
12.08 
12.08 
12.07 
12.07 
12.07 
12.06 
12.06 
12.06

05.30 
05.31 
05.32 
05.33 
05.34 
05.35 
05.36 
05.37 
05.39 
05.40 
05.41 
05.42 
05.43 
05.44 
05.45 
05.46 
05.47 
05.49 
05.50 
05.51 
05.52 
05.53 
05.54 
05.55 
05.57 
05.58 
05.59 
06.00 
06.01 
06.02

Ичын-
дыр

15.54 
15.53 
15.52 
15.51 
15.51 
15.49 
15.47 
15.46 
15.45 
15.44 
15.43 
15.42 
15.40 
15.39 
15.38 
15.37 
15.35 
15.34 
15.33 
15.31 
15.30 
15.29 
15.28 
15.27 
15.25 
15.24 
15.23 
15.21 
15.20 
15.19

18.43 
18.41 
18.40 
18.38 
18.36 
18.34 
18.32 
18.31 
18.29 
18.27 
18.25 
18.23 
18.22 
18.20 
18.18 
18.16 
18.14 
18.12 
18.11 
18.09 
18.07 
18.05 
18.03 
18.01 
18.00 
17.58 
17.56 
17.54 
17.52 
17.51

1, тхьэмахуэ
2, блыщхьэ
3, гъубж
4, бэрэжьей
5, махуэку
6, мэрем
7, щэбэт
8, тхьэмахуэ
9, блыщхьэ
10, гъубж
11, бэрэжьей
12, махуэку
13, мэрем
14, щэбэт
15, тхьэмахуэ
16, блыщхьэ
17, гъубж
18, бэрэжьей
19, махуэку
20, мэрем
21, щэбэт
22, тхьэмахуэ
23, блыщхьэ
24, гъубж
25, бэрэжьей
26, махуэку
27, мэрем
28, щэбэт
29, тхьэмахуэ
30, блыщхьэ

20.28 
20.26 
20.24 
20.22 
20.20 
20.18 
20.16 
20.14 
20.12 
20.10 
20.08 
20.06 
20.04 
20.02 
20.00 
19.58 
19.56 
19.54 
19.52 
19.50 
19.48 
19.46 
19.44 
19.42 
19.40 
19.38 
19.36 
19.34 
19.32 
19.31

ДэIэпыкъуэгъу
хуэныкъуэу

зыкъыхуагъазэмэ

КъулыкъущIэм
къиIуэтэжа хъыбар

Сурэхэм къадэкIуэ фIыгъуэхэр

Шэджэм ЕтIуанэ мэжджытым и Iимам ХъуэкIуэн Ар-
сен и хъутIбэм щытепсэлъыхьащ цIыхуми муслъымэн-
ми яхуэмыфащэу бзэгу зехьэн хьэлыр икIэщIыпIэкIэ 
зыхэнын зэрыхуейм. 

«ЦIЫХУР жыхьэнмэ мафIэм, и щхьэр и щIагъыу, щIы-
хидзэн щхьэусыгъуэхэм язщ жиIэм кIэлъымыплъыныр, ара-
щи, ди бзэгухэм дахуэвгъэсакъ. Тхьэр арэзы зыхуэхъун 
щэхьабэ махуэ Iэбу Хъурэйрэ къиIуэтэжа хьэдисхэм язщ 
мыр: «Алыхьым и щэлатымрэ сэламымрэ зэха Бегъымбар 
лъапIэм и гъусэу мащитIым даблэкIырт зэгуэрым, зэрыщIа-
лъхьэрэ куэд мыщIауэ. ЛIыкIуэ лъапIэр абдежым щытурэ 
и фэр пыкIащ. АпхуэдизкIэ и фэр зэкIуэкIати, уеблэмэ и 
Iэгъуапэхэр сысырт, езыри кIэзызырт. Ар щалъагъум, 
щэхьабэхэр щIэупщIащ: «Сыт къыпщыщIар, уа Алыхьым и 
ЛIыкIуэ лъапIэ?» 

- Сыт щхьэкIэ? Зэ зэхэсхыр зэхэвмыхыу ара? - къажриIащ 
щэлатымрэ сэламымрэ зэхам. 

- Сыт зэхэпхыр? - щIоупщIэ щэхьабэхэр. 
- Мы мащитIым щIэлъ цIыхуитIым хьэзаб гуащIэ яшэч, 

- къажриIащ. - Ауэ щIашэчыр апхуэдэу гуэныхьышхуэ - 
къым. Зым къыдэх псыр зыкIэригъэкъэбзыкIыжу щыта-
къым. ЕтIуанэм бзэгу зэрихьэу щытащ. 

Абдежым зыкъытхуигъазэри: «ФыкIуи хъурмэ къудамэ 
цIынэ къысхуэфхь», - жиIащ. Ахэр къахьа нэужь, тIууэ зэ-
пищIыкIри, мащитIым я деж щыхитIащ. «Мы тIур цIынэу 
щытыхункIэ, а тIум я хьэзабыр Алыхьым ящхьэщихынкIэ 
согугъэ», - жиIащ». 

Мусэ-бегъымбарым Хьэрш лъабжьэм тхъэжу кIэщIэту 
цIыху гуэр илъэгъуат, Алыхьым и пащхьэ щихьам. «Хэт 
ар?» - жиIэри Тхьэм еупщIащ. «И цIэр бжесIэнкъым, - 
къыжриIэжащ, - ауэ ар къызэрилэжьа щхьэусыгъуищыр 
пхуэсIуэтэнщ. Псом япэрауэ, ар зэи зыми ефыгъуэу щыта-
къым. ЕтIуанэу, и адэ-анэм яхуэпэжащ, ахэр арэзы ищIащ. 
Ещанэу - бзэгу зэрихьэу дэтакъым». 

 Ди зэманым хьэл икIэу зызыубгъуащ бзэгу зехьэныр. 
Иджыри къэс ар цIыхубзхэмрэ сабийхэмрэ яIэщIэкI щы-
уагъэу къалъытэу щытамэ, иджы цIыхухъухэр а тIуми яте-
кIуэжауэ, ялъагъуу хъуар жаIэжу, бзэгу зэрахьэу къыдэнащ. 
ПщIэ нэхъ зыхурагъэщIын, я къулыкъукIэ дэкIуеин,  мылъку 
зыIэрагъэхьэн щхьэкIэ. «Бзэгузехьэ» мэхъу зым жиIар ад-
рейм деж нигъэсыжу дэтыр. А цIэр хуэфащэщ цIыхуитI 
зэфIигъэнэну, я зэхуакум дыхьэу зэщызыгъэIейм, сыту 
жыпIэмэ, а къалэн дыдэхэр шейтIанми егъэзащIэ: зэщхьэ-
гъусэхэр зэфIегъанэри, зэбгъэдегъэкIыж, фIыуэ зэры-
лъагъухэм я зэхуакум гужьгъэжь делъхьэ. 

ЛIыкIуэ лъапIэу щэлатымрэ сэламымрэ зэхар щэхьабэхэм 
зэгуэрым еупщIащ: «Нэхъ цIыхуфI дыдэр хэтми вжесIэн?» 
«Ахьей, къыджеIэ» - елъэIуащ щэхьабэхэр. «Ар щыф-
лъагъукIэ Алыхьыр фигу къэзыгъэкIырщ. Нэхъ цIыху Iейр 
хэтми вжесIэн? Ар бзэгу зэрихьэурэ цIыхухэм я зэхуаку 
дыхьэрщ, ахэр зэщызыгъэIейрщ». 

Аращи, зыхэдвгъэн муслъымэнми цIыхуми яхуэмыфащэ 
а хьэл мыхъумыщIэр».

Мазэ кIуам къыдэкIа «Ислъамым и нурым» («Адыгэ 
псалъэ», №91, бадзэуэгъуэм и 30) КъурIэн лъапIэм 
щыщ сурэхэм къадэкIуэ фIыгъуэхэр къытеддзэн щIэд-
дзащи, къыпыдощэ. 

«НУР» сурэм щIэх-щIэхыурэ къеджэм зыри зэран 
зыхуэмыхъуфын Iиман и гум кърилъхьэнурэ шейтIаным 
имыгъэбэлэрыгъыфу ищIынущ. 

«Iэл-Фуркъан» сурэм 7 къеджэр Алыхьталэм бийм и 
зэраныгъэм щихъумэнурэ здэмыкIуапхъэ щIыпIэ мыхъу-
мыщIэхэми япэщIихынущ. 

«Iэш-ШухьэраI» сурэм 7 къеджэр цIыхухэм нэхъыфIу 
ядекIуэкIыу, фIыуэ къалъагъуу хъунущ. 

«Iэ-Нэмл» сурэм сыт щыгъуи къеджэр Алыхьталэм те-
пщэ залымхэмрэ цIыхухэр гугъу езыгъэхь унафэщIхэмрэ 
къабгъэдэкI лейм щихъумэнущ.

«Iэл-Къэщэщ» сурэм 7 къеджэр гъуэгу къэхъукъа-
щIэшхуэмрэ бий бзаджэмрэ щихъумэнущ. 

«Iэ-Iэнкэбут» сурэр тхылъымпIэм тептхэрэ псым кIэреб-
гъэхмэ, итIанэ ар зыхэпщIа псым уефэжмэ, уи акъылыр 
зэгущу, уи гупсысэр узыхуейм тебухуэфу ухъунущ. 

«Iэр-Рум» сурэм бийм упэщIэувэн ипэкIэ щэ укъеджэмэ, 
Алыхьым зыкъыпщIигъэкъуэнурэ къыппэщIэувахэм уатри-
гъэкIуэнущ. 

«Лэкъумэн» сурэм 7 къеджэм лъатэ узыр щхьэщыкIы-
нущ, и псэм гузэвэгъуэ телъмэ трихынущ, нэгъуэщI узыфэ 
куэдми къригъэлынущ. 

«Iэс-Сэджэ» сурэр ятхрэ абдж птулъкIэм иралъхьэмэ, 
итIанэ ар унэм и къуэгъэнапIэм деж щыщIатIэжмэ, а унэр 
мафIэми исынукъым, зэбииныгъэми щыхъума хъунущ. 

«Iэл-Iэхьзаб» сурэм 40-рэ къеджэ хьэрычэтыщIэм и са-
ту Iуэхухэр къехъулIэнущ, езыми и гуныкъуэгъуэ псори 
щхьэщыкIынурэ и хэхъуэм берычэт къыхыхьэнущ. 

«СэбэI» сурэм 70-рэ къеджэм и Iуэху зэхэзэрыхьахэр, 
гъэзэкIуэжыгъуейхэр зэфIихыжыфынущ. 

«ФатIир» сурэм къеджэр шейтIанми абы и теплъэм ит 
цIыхухэми ящихъумэнущ. Абы къеджэ зэпытыр Алыхьым 
и нэфI къыщыхуауэ псэунущ. 

«Ясин» сурэм 70-рэ къеджэм бэлыхь куэд щхьэщыкIы-
нущ. Дунейм ехыжар ягъэпскIа нэужь, а сурэм ухуеджэмэ, 
щIалъхьа иужькIи къытебгъазэрэ ухуеджэмэ, абы и жэ-
назым гущIэгъу зыхэлъ мелыIычхэр къекIуэлIэнущ, я бжы-
гъэр здынэсыр Алыхьталэм фIэкIа зыми имыщIэу. Езы 
дунейм ехыжам къратыну упщIэхэр щагъэпсынщIэнурэ 
мащэм и хьэзабми къелынущ. «Ясин» сурэр зыхэщIа псым 
ефэм и гум щIэгузави зытешыныхьи къэмынэжу, Алыхьым 
нэхур из ищIынущ. 

А сурэм махуэ къэс пщэдджыжьми пщыхьэщхьэми 
 къеджэ цIыхур факъырагъым щыхъума хъунущ, ахърэтым 
хьэзаб къыщылъысынукъым, Жэнэтым увыIэпIэ дахащэ 
къыщратынущ. Ди Бегъымбар лъапIэ Мухьэмэду Алыхьым 
и щэлатымрэ сэламымрэ зэхам жиIэу щытащ: «Гу зимыIэ 
щыIэкъым, КъурIэным и гур «Ясинырщ». 

«Ясиным», нэгъуэщI мыхъуми, махуэм зэ къеджэм 
Алыхьталэм къыпхуэмыбжын фIыгъуэ къыхуиутIыпщынурэ 
къэхъукъащIэ телъыджэхэр и нэгум щIигъэкIынущ.

«Жор плъыжьымрэ Мазэ ныкъуэ 
плъыжьымрэ» я зэгухьэныгъэхэм я ду-
нейпсо федерацэр хуэныкъуэхэм за-
щIэзыгъакъуэ IуэхущIапIэщ икIи ар 
къэрали 192-м щолажьэ. Илъэси 150-м 
щIигъуауэ щыIэ зэгухьэныгъэр гъэ къэс 
дэIэпыкъуэгъу яхуохъу къы зыхэкIа 
лъэпкъи яIыгъ дини емы лъытауэ цIыху 
мелуани 160-м. Абы и хэщIапIэр Женевэ, 
Швейцарием, щы Iэщ. 

ДУНЕЙПСО мыхьэнэрэ апхуэдэ къа-
лэнышхуэрэ зыгъэзащIэ мы IуэхущIапIэм 
и лэжьакIуэ пашэ ухъуныр тыншкъым, уеб-
лэмэ Урысей Федерацэм къыбгъэдэкIыу 
абы щыIэр мащIэщ. Ауэ дызэрыгушхуэнщ 
Къэбэрдей-Балъкъэрым щыщ Жыгун 
 Рустам зи гугъу тщIы дунейпсо федера-
цэм Iуэхур убзыхунымрэ къызэгъэпэ-
щынымкIэ и лIыкIуэу зэры щыIэр. Апхуэдэр 
зырызыххэщ.

Къэбгъэлъагъуэмэ, Рустам илъэс куэд 
хъуащ а цIыхубэ зэгухьэныгъэм зэрыхэтрэ. 
Нэхъ тэмэму жыпIэмэ, 2004 гъэм ще-
гъэжьауэ. Абы щыгъуэм Налшык къалэм 
щыIащ Жор плъыжьым и дунейпсо коми-
тетым хуэдэ. ЩIыналъэм 2019 гъэ пщIон-
дэ щылажьэри, Жыгуныр иужькIэ Iуэху-
щIапIэм и дунейпсо федерацэм ира-
гъэблэгъащ. Абдеж щегъэжьауэ хамэ 
къэралхэм лэжьыгъэ IуэхукIэ ягъэкIуэн 
щIадзащ. Рустам дунейпсо федерацэм и 
лIыкIуэ зэращIрэ илъэситIым нэблэгъащ. 
2023 гъэр абы Азие Курытым щигъэ кIуащ, 
Таджикистан, Туркменистан, Узбекистан, 
Къэзахъстан, Къыргъызстан къэралхэм 
Iуэхур щызэтриублэу. И къалэн нэхъы-
щхьэм къыдэкIуэу, абы иджыри и 
пщэрылъщ «тренинг»-хэр, дэ зэрыжытIэм-
кIэ, дерсхэр, иригъэкIуэкIыну. Абы цIыхубэ 
зэгухьэныгъэм и лэжьыгъэм хегъэгъуазэ 
IэщIагъэлI ныбжьыщIэхэр, волонтёр -     
хэр, апхуэдэуи дунейпсо конференцхэм 
хэтщ. 

Иджыблагъэ, мэкъуауэгъуэ мазэм, Ру-
стам тхьэмахуитIкIэ Венгрием и къала-
щхьэ Будапешт щыIащ, тренинг езы-
гъэкIуэкIхэм яхэту. Нэхъ ипэкIэ Женевэ - 
3, Дубай - 1, Венгрием - 6 щыIащ. Къэб-
гъэлъагъуэмэ, Рустам мы зэманым 
ирихьэлIэу лэжьыгъэ IуэхукIэ здэщыIа 
къэралхэр псори зэхэту 26-рэ мэхъу. 
 Кхъухьлъатэм зэриса бжыгъэм и гугъу 
пщIымэ, езым зэрыжиIэмкIэ, 100-м 
щынэсым адэкIэ къибжыжакъым. Ар 
къыщIыхэдгъэщыр зы цIыхум и пщэ 
къыдэхуэ, хузэфIэкI Iуэхур зыхуэдэр къэд-
гъэнэIуэн папщIэщ. 

- Мы зэгухьэныгъэр къэрал къэс иIэщ. 
Урысейми ар, дауи, щыIэщ. Ахэр псори 
дунейпсо федерацэм къызэщIеубыдэж. 
Сызыхэт федерацэр зиужь итыр щIыпIэхэм 
щылажьэ зэгухьэныгъэхэм зегъэу жьы-
нырщ, абыхэм щIэгъэкъуэн яхуэхъунырщ. 
ЗэрыгурыIуэгъуэщи, IуэхущIапIэр дэIэпы-
къуэгъу яхуохъу къэхъукъащIэ шына-
гъуэхэр, щIыхъей е псыдзэ зылъэIэсахэ-
ми, зауэхэм деж лей къызытехьахэми. Сэ 
си   къалэн нэхъыщхьэр логистикэм, зэ-
гурыIуэныгъэхэр зэщIылIэным, цIыхухэр 
гъэсэным епхащ, - жеIэ Жыгуным.

Рустам и лэжьыгъэм, дауи, куэд щелъы-
тащ хамэ къэралыбзэ зэрищIэм. Абы ин-
джылызыбзэр фIы дыдэу къохъулIэ, 
Къэбэрдей-Балъкъэр къэрал университе-
тым романо-герман бзэхэмкIэ и факуль-
тетыр 1998 гъэм къиухауэ щытащ. Къэрал-
хэр я IэщIагъэлI ныбжьыщIэхэмкIэ щызэ-
хъуажэ зэманти, зэпеуэм пхыкIри, 1999 
гъэм Америкэм и Штат  Зэгуэтхэм (Нью-
Йорк къалэм) ягъакIуэри, илъэси 4-кIэ абы 
щылэжьащ, бзэ и лъэныкъуэкIи и щIэны-
гъэм хигъэхъуэну IэмалыфI иIащ. 

- Iуэхум и гъурри цIынэри къыщысщIар 
Налшык къалэм Жор плъыжьым и дуней-
псо комитетым сыщыщыIаращ жысIэмэ, 
сыщыуэну къыщIэкIынкъым. Комитетым 
шынагъуэншагъэмкIэ и къудамэми, авто-
мобиль IуэхухэмкIэ лэжьыгъэми, дэфтэр-
хэр гъэхьэзырынми, гъэтIылъыгъэхэм 
якIэлъыплъынми къалэн зэмылIэужьы-
гъуэхэр си пщэм дэлъу сызэрылэжьам ар 
и фIыгъэщ. Осетие Ипщэм, Шэшэным, 
Кърымым а зэманхэм щекIуэкIа Iуэхухэ-
ми срихьэлIат, «Жор плъыжьым» и 
дэIэпыкъуныгъэхэр къызэзыгъэпэщахэм 
сахэту, - жеIэ ди псэлъэгъум.

Рустам зыпэрыт Iуэхур зэрымытыншыр 
гурыIуэгъуэщ. ИтIани, и лэжьыгъэкIэ 
 гугъуехь нэхъыбэ здэщыIам дыщигъэ-
гъуэзэну зыщыхуэдгъэзам, къыхигъэщащ 
зи зыужьыныгъэкIэ адрейхэм хуабжьу 
 къакIэрыху къэралхэм зыгуэр къыщы-
щыхъукIэ щытыкIэр нэхъыкIэж зэрыщы-
хъур. «Армырами ахэр къулейсызу мэпсэу-
ри, къэхъукъащIэ гуэр абы хыхьэжмэ, я 
Iуэхур хэплъэгъуэ мэхъу. Псалъэм папщIэ, 
Таджикистаным ищIхэр Афганистаным 
ипщэкIэ щыпылъ гъунапкъэхэм ды-
щыщыIам, я псэукIэр зэрыдэхуэхар тлъэ-
гъуащ», - къыхегъэщ абы. 

2020 гъэм Азербайджаным зэныкъуэкъу 
къыщыщыхъуам, Жыгуныр мазэкIэ абы 
ягъэкIуауэ щытащ, цIыхухэм зэрызыщIа-
гъэкъуэнухэм я гъэтIылъыпIэхэр къызэзы-
гъэпэщхэм ядэIэпыкъуну. АрщхьэкIэ и 
Iуэху щIэкIэр зигу дыхьа и лэжьэгъухэм 
ар къамыутIыпщыжу илъэс ныкъуэкIэ и 
къалэныр абы щигъэзэщIэну къыхуи -
хуащ.

«Зэныкъуэкъур къыщыхъеям нэхъ пэ-
гъунэгъуу гъэтIылъыпIэхэр дгъэхьэзырын 

хуейти, Баку километр 400-м нэблагъэкIэ 
пыIудзауэ губгъуэ нэщIым ар къыщызэд-
гъэпэщырт. Мазае мазэт, дызыщIэсыр 
жьыр щызэприху шэтырхэрт, - игу къе-
гъэкIыж Рустам. - Нэхъ хьэлэмэтрати, 
илъэсипщIым зэ фIэкIа къыщемыс хабзэ 
уэсри абы ирихьэлIауэ уает. Хьэлъэзе-
шэхэм къыIуашэ дэIэпыкъуныгъэхэр зы-
хуей хуэзауэ ягъэтIылъыным сыкIэлъы-
плъырт, Азербайджаным и «Жор 
плъыжьым» щыщ цIыхуиплI дэIэпыкъуэ-
гъу схуащIауэ. Нэхъри ар ковидым зыщи-
убгъуам ирихьэлIауэ щытыкIэр нэхъ щы-
гугъурат. Ауэ лэжьэн хуейт. Гугъуехьхэми 
емылъытауэ, цIыхум ядэIэпыкъуным си 
 гуащIэ зыгуэркIэ зэрысхухэлъхьэм сегъэ-
гушхуэри, нэ гъуэщI Iуэху сыпэрытыну уеб-
лэмэ сегупсысыххэркъым». 

2022 гъэм Украинэм дзэ Iуэху хэхар 
щыщIидзам щыгъуи Рустам Урысейм и 
 гъунапкъэхэм Iус къалэхэм - Воронеж, 
Брянск, Белгород, Курск, Ростов - къалэн 
пыухыкIахэр щигъэзащIэу щыIащ. Абы и 
лэжьыгъэр зытещIыхьауэ щытар, Урысейм 
и Жор плъыжьым и волонтёрхэм я гъусэу, 
щытыкIэ гугъу ихуахэр пIалъэкIэ щыпсэу-
ну щIыпIэхэмкIэ къызэрагъэпэщынырт.

«Федерацэм къызэригъэпэщ Iуэхухэр 
программэ щхьэхуэурэ еубзыху, абыхэм 
къызэщIаубыдэ цIыхум я узыншагъэр 
 хъумэнри, щIэныгъэ егъэгъуэтыным 
ехьэлIауэ ахъшэ яхухэхынри, нэгъуэщI-
хэри. «ПсэупIэ дыхуэныкъуэщ, лэжьыгъэ 
IэнатIэ дыхуейщ» - нэхъыбэрэ апхуэдэ 
IуэхухэмкIэщ зэрызыкъытхуагъазэр», - пе-
щэ Жыгуным.

Къыхэгъэщыпхъэщ Рустам «Жор 
плъыжьымрэ Мазэ ныкъуэ плъыжьымрэ» 
я федерацэм Дубай мы гъэм щри-
гъэкIуэкIа дунейпсо зэхуэсым зэрыхэтар. 
Тхьэмахуэм къриубыдэу, федерацэм и 
лIыкIуэхэр я Iуэху еплъыкIэхэмкIэ, я 
зэфIэкIхэмкIэ зэхъуэжащ.

- Гуманитар центр нэхъыщхьэр Хьэрып 
Эмират Зэгуэтхэрщ здэщыIэр жыпIэмэ, 
ущыуэнукъым. Абы щIыпIэшхуэ щыхуха-
хащ «Жор плъыжьым», ООН-м хуэдэ ду-
нейпсо IуэхущIапIэхэм я дэIэпыкъуны-
гъэхэр щахъумэ гъэтIылъыпIэм. Зыгуэр 
къэхъуамэ, хьэзыру щыт дэIэпыкъуныгъэр 
сыхьэт 48-м къриубыдэу дунейм и сыт 
хуэдэ щIыпIэми лъагъэIэсыфыну 
апхуэдэщ. Зэуэ унагъуэ 1500-р зыхуеину 
псомкIи къызэрагъэпэщыфынущ, тхьэ-
махуитIым и кIуэцIкIэ - мини 10-м нэсыр. 
А гъэтIылъыпIэм дыщыIащ, зыщы-
дагъэплъыхьащ конференцым ипкъ иткIэ, 
и инагъми укъегъэуIэбжь, - жеIэ Рус -   
там.

Рустам унагъуэщ. И щхьэгъусэ Аль-
бинэрэ абырэ хабзэ дахэм щIапIыкIыу 
 къагъэхъу я пхъумрэ я къуэмрэ - Сабинэрэ 
Дамиррэ. Хъыджэбзыр Москва художест-
венно-промышленнэ институтым дизай-
нымкIэ и къудамэм и етIуанэ курсым 
щоджэ. ЩIалэр 11-нэ класс хъуащи, шко-
лыр къиухмэ, программированием 
 хуеджэну и мурадщ. ЩIэблэр къэжэп-
хъащи, адэм и лэжьыгъэм мыхьэнэш -   
хуэ зэриIэр къагуроIуэ, уеблэмэ иро-
гушхуэ.

Жыгун Рустам и гъуэгуанэр адэкIэ зди-
унэтIынур зэкIэ триухуакъым, зыгъэпсэ-
хуакIуэ Налшык къэкIуэжащ. Ираным, 
Конгэм лэжьыгъэ IуэхукIэ кIуэну 
къыхуагъэлъэ гъуащи, и мурадхэр къехъу-
лIэну ди гуа пэщ.

БАГЪЭТЫР  Луизэ. 

«Хьэжыр фIыуэ щIэслъагъур зэры-
фарзым и закъуэкъым, си гумрэ си псэмри 
якIу гъуэгуанэу къысщохъу ар. Ауэ мы гъэм 
гъащIэм теухуауэ зэзгъэзэхуа псори къыс-
хузэтезыгъэщэща гуэр къыщысщыщIащ 
абы. 

Тэруия жэщым Минэ губгъуэм щагъэува 
шатырхэм я зым сыщIэст. Сыщыпсэур нэ-
хъыфIу зэгъэпэщахэм зэращыщым хуэдэу, 
си гум зикъузу, бэуапIэ сымыгъуэту апхуэ-
дэ ти, си закъуэу сызэхэзекIуэну сыкъы-
щIэкIащ.  ХъумакIуэ си мыгъусэу сежьат, 
телефон фIэкIа сымыIыгъыу. Си лъэм сыз-
дихьымкIэ сыкIуэрт бгыхэр щызэхэт лъэны-
къуэмкIэ. Абдежым илъэс 70 хуэдиз хъун 
зы дадэ кIыфIым хэту къызолъагъу, и за-
къуэу щысу. «Лы къысхуэпхьауэ ара?» - 
жиIэри, къызэупщIащ, къызэрысIуплъэу. 

И УПЩIЭМ сыкъигъэуIэбжьауэ соупщI: «Лы 
къыпхуэзыхьын хуей гуэрым упэплъэу ара? 
Рестораным упсэлъауэ ара?» «Хьэуэ, - пиуп-
щIащ езым. - Ресторан псори зыгъэлажьэ 
Алыхьталэм селъэIуащ. Ичындыр къызэри-
хьэрэ дзэкъэгъуэ сIухуатэкъыми, кхъыIэ, лы 
сыгъэшх жысIэри селъэIуащи, ар къэ зы-
хьыным сыпоплъэ». Схуэмышэчу сыдыхьэш-
хащ, жэщ ныкъуэм лы къыхуахьыным щыгу-
гъыр дауэ къыпщыхъурэ, жыхуэсIэу. Дадэм 
ар игу ирихьакъым. ИтIанэ сигукIэ жызоIэ: 
«Алыхьым и цIэкIэ соIуэ! Сэ къыхуэзгъэсынщ 
ар зыщIэлъэIуар!» Iуэхузехьэхэм я зым теле-
фонкIэ сепсалъэри, лыхэкI зэмылIэужьы-
гъуэхэр зэрылъ тепщэчышхуэ къыздихьыну 
щIыпIэр гурызгъэIуащ. ЛэжьакIуэхэм я зым 
ар къызэрихьу, дадэм и пащхьэм изгъэуващ. 
Езыми «ла илахьэ илла лахь, аллахьу акбар, 
бисмиллахь» жиIэри, шхэн щIидзащ. 

ЗэрымэжалIэр плъагъуу, фIэфIу шхэрт. 
Шхэн иуха нэужь, мыр жеIэ: «Я Алыхь, лы 
сыбгъэшхащ, IэфI дыдэт, иджы гуащэIэпэ 
(мята) хэлъу шей сефэнт! Сэ, Алыхьу ди Тхьэ, 
гуащэIэпэ зыхэмылъ шей сфIэфIкъым». И 
тхьэлъэIум сыкъигъэуIэбжьащ. «Мы щIыпIэ 
зэгъуэкIым гуащэIэпэ шей щигъуэтынкIэ 
 гугъэу ара иджы мыр?» - согупсыс сигукIэ. 
Езыр къызоплъри къызоупщI: «Лы къэнар 
пшхыну?» «Хьэуэ, хьэуэ, сыхуейкъым!» Ара-
ти, къыдэхуа лыр зэщIикъуэри, Щамым щы-
щу блэкI хьэжыщIхэм яритащ: «Мыр Алыхьта-
лэм къывита фи шхыныгъуэщ». ФIыщIэ 
къыхуащIри, ахэр адэкIэ блэкIащ. ЗытIэкIу 
дэкIа нэужь, языхэзым шеибжьэ иIыгъыу 
 къегъэзэж: «Уа ди нэхъыжь! Мыр къыпхуэсхьа-
щи, кхъыIэ, дэ лыр къызэрыпIытхам хуэдэу, 
уэри тIых!» Дадэр щIоупщIэ: «ГуащэIэпэ шейр 
арагъэнщ мыр?» «Хьэуэ, ауэ гуащэIэпэ 
 ухуейуэ арамэ, дэ тIыгъщ, иджыпсту зы да-
къикъэкIэ къыпхуэсхьынщ». Дадэр кIэлъо-
джэ: «КхъыIэ, хъунумэ, мы си гъусэ щIалэми 
къыхуздэхь зы шеибжьэ. Фэрэ сэрэ тшха лыр 
абы и IэкIэщ Алыхьталэм къызэрыдитар». 

 АпхуэдизкIэ сыкъэуIэбжьати, «хьэуэ» къу-
деи къысхудэшеякъым. Шеибжьэр къеIысхри 
сыдефащ. Алыхьым и цIэкIэ соIуэ! ИгъащIэм 
апхуэдэ шей IэфI исфакъым! Шей ефа нэужь, 
дадэм гупсэхугъуэ зыщIэлъ макъ щабэкIэ 
Алыхьым фIыщIэ хуищIри… щхьэнтэкIэ елъэ-
Iуащ: «Ялыхь, сэ си Тхьэ! КхъыIэ, щхьэнтэ 
къы зэт! Уэ уощIэ сэ щхьэнтэ симыIэу сызэ-
рымыжеифынур, си щхьэр мывэм зэрысху-
темылъхьэнур». Алыхь лъапIэм и цIэкIэ соIуэ! 
Асыхьэтым Мароккэм щыщ хьэжыщIхэр къа-
кIуэри, тпэгъунэгъуу етIысэхакIэ! Я псэлъэкIэм-
кIэ къэсцIыхуауэ арат ахэр. Алэрыбгъухэр яуб-
гъури, щхьэнтэхэри тралъхьэжащ. Дадэм 
абыхэм зы щхьэнтэ къаIихщ, и щхьэм щIи-
дзри Iурихащ. 

 Жейм хилъафэрэ пэт, мыхэр къепсэлъ: «Я 
Алыхь! Жэщыр хуабащэщ. КхъыIэ, жьыбгъэ 
тIэкIу къегъапщэ, IэфIу сыжеин хуэдэу». Алы-
хьым и цIэкIэ соIуэ! Алыхьым и цIэкIэ соIуэ! 

Жьыб гъэ къыкъуэуащ асыхьэтым. Сыкъы-
хэкIиикIащ, си нэпсхэр схуэмыубыду: «Алла-
хьу акбар! Аллахьу Акбар! Ди адэ, ухэт уэ?» 
Жэуап къызет: «Алыхьталэм срипщылIщ. Сы-
гъэжей, пщэдей махуэ кIыхь къытпэщылъщ». 
Алыхьышхуэм и цIэкIэ соIуэ! СызэщIэкIэзызэу 
шэтырым сыщIэлъэдэжри, си нэгум щIэкIа 
псори ди гъусэ щIэныгъэлIышхуэм телефон-
кIэ хуэсIуэтэжащ. «Алыхьым и цIэкIэ соIуэ! И 
жьэм къыжьэдэкIыу хъуар Алыхьым къызы-
хуищIэ а цIыхур си нэкIэ сымылъагъункIэ Iэ-
мал иIэкъым!» - щыжиIэм, къызэрыкIуэну 
 гъуэгур телефонкIэ хуездзыхри, сыпежьащ. 
Зи гугъу сщIыр Сауд Хьэрыпым щыцIэрыIуэ 
щIэныгъэлIышхуэт. 

Дадэм и хэщIапIэм дыщынэсым, ар къэу-
шу къызэрежьам гу лъыттащ. СоупщI: «Дэнэ 
укIуэрэ, хьэжы?» «Андез сщтэнурэ пщэд-
джыжь нэмэзыр сщIынущ», - жеIэ. «Уа хьэжы! 
- зыхузогъазэ аргуэру. - Сэрэ мы къызбгъэдэт 
щIалэмрэ дыкъэпцIыхурэ?» «Сыт фыщIэз-
мыцIыхур? Алыхьым фрипщылIщ». «Си 
цIэмрэ мы щIэныгъэлIым и цIэмрэ пщIэрэ?» 
- соупщI аргуэру. СыкъыфIэмыIуэхуххэу жэ-
уап къызет: «НтIэ, Алыхьым фрипщылIщ». Ди 
гъусэу и хьэжыр нигъэсыну щыжесIэм, ида-
къым: «Сэ езым нэзгъэсынщи нэхъыфIщ си 
хьэжыр». Си телефоныр зэрыт визиткэр ес-
тащ, щыхуей дыдэм къэпсэлъэну хуит сщIыри. 
Езым фIэщхъуныгъэкIэ гъэнщIа макъ 
зэпIэзэрыткIэ мыр къызжеIэ: «Сыт сынэпса-
лъэу зыгуэркIэ сыщIынолъэIунур? Уэри сэ 
сэщхьыркъабзэу Алыхьым урипщылIу аращ. 
Зыгуэр сыхуей хъумэ, уэри сэри ди Тхьэм се-
лъэIунщи зэфIэкIащ. Езыр хуеймэ, фIыгъуэр 
уэ уи IэкIэ е нэгъуэщI зыгуэрым и IэкIэ къы-
зитынщ». Ар жиIэри и гъуэгу техьэжащ. 

«КхъыIэ, хьэжы, духьэ схуэщI», - кIэ лъы жы-
зоIэ. Езыми и макъ гъэхуамкIэ жэуап къы-
зет: «Уэ езым пхуэщIынукъэ?» «Алыхьым уэ 
уи духьэр нэхъ пIех!» «Уемызэшу елъэIу! 
IуэхуфI хэр блэжьурэ Алыхьталэм гъунэгъу 
зыхуэщIи, уэри уи духьэхэр пIихынщ». ИтIанэ 
мыр жиIэу зэхызох: «Я Алыхь! КхъыIэ, мэж-
джытым сызышэн машинэ къызэт! Лъэсу, ди 
Тхьэ, сыкIуэфынукъым». Ныбжь зэриIэмрэ 
зэрыкъарууншэмрэ хуит къызэращIым хуэ-
дизкIэ хуэму здежьам, си гъусэмрэ сэрэ гу 
лъыттащ абы хьэжыщIхэр зэрыс автобус гуэр 
лъэщIыхьэу зэрырагъэтIысхьам. Си гъусэм 
зыкъигъазэри жиIащ: «Уэрэ сэрэ ЩIылъэм 
дыкъызэрыщацIыхум дриуэркъ щхьэкIэ, 
Уафэм къыщацIыхухэри щыIэщ. ЩIылъэм и 
цIыхухэр лъагагъкIэ зэрызэщхьэщыкIым 
хуэдэ дыдэу, Уафэм и цIыхухэри зэщхьэ щокI. 
Си гугъэмкIэ, уэрэ сэрэ ЩIылъэм щыдиIэ 
пщIэмрэ щIыхьымрэ нэхърэ нэхъыбэ Уафэм 
щызиIэ цIыху дрихьэлIауэ аращ.

ЗэвгъэцIыху

ПщIэну  щхьэпэщ

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор  нэхъыщхьэ 
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
ПхытIыкI Марие (1, 4-нэ нап.), 
Нэужьокъуэ Заирэ (2, 3-нэ нап.).

КомпьютеркIэ газетым и теп-
лъэр ящIащ Щомахуэ Марианнэ, 
Ныр Саидэ.

Сурэтхэм елэ жьар Бицу Жан-
нэщ.

КъБР-м и Лъэпкъ музейм щагъэлъагъуэ 
сурэтыщI Абазэ Хьэмыщэ илъэс зэмы-
лIэужьыгъуэхэм и Iэдакъэ къыщIэкIа 
лэжьыгъэхэр. Ар къызэрагъэпэщащ 
 художникыр къызэралъхурэ илъэс 80 щри-
къум ирихьэлIэу.

СУРЭТЫЩIЫМ къыщIэна лэжьыгъэхэм 
ящыщу утыку кърахьахэм къыщыгъэлъэ-
гъуэжащ Къэбэрдей-Балъкъэрым и щIыуэп-
сым и дахагъэр, щэху куэд зыхъумэ Iуащхьэ-
махуэ лъапэ, ди бгы уардэхэр, мылылъэхэр. 
Абыхэм щыболъагъу художникым щалъхуа 
щIыналъэм хуиIэ лъагъуныгъэ мыкIуэщIыр. 
Абазэм къигъэщIа образ телъыджэ-хэм, гу-
къинэжхэм урагъэгупсыс щIыуэпсым цIыхум 
пыщIэныгъэ быдэ зэрыхуиIэмрэ абы щиубыд 
увыпIэмрэ. Зи хъэтI зиIэж сурэ тыщIым и 
лэжьыгъэхэр нэгъуэщIхэм ейм яхэгъуащэр-
къым. Абыхэм дахагъэм, гуапагъэм, уща-
лъхуа щIыналъэр фIыуэ плъа гъуным укъыху-

раджэ. Хьэмыщэ и сурэт нэхъыфIхэр ха-
гъэхьащ Къэбэрдей-Балъкъэ рым и музейм и 
фондым.

Выставкэм къекIуэлIахэм къыхагъэщащ 
сурэтыщIым и лэжьыгъэхэм къыщигъэ-
лъэгъуа Налшык къалэр, абы и уэрамхэр, 
утыкухэр, ухуэныгъэхэр, щIыуэпсыр зыхалъ-
хьэ щымыIэу фIыуэ зэралъагъур. Псом хуэ-
мыдэу бгы, къурш уардэхэм я дахагъэм зэ ры-
зыщамыгъэнщIыр.

Художникыр къытхэ мы тыжми, и Iэдакъэ 
къыщIэкIа лэжьыгъэхэм цIыхухэм гукъыдэж 
зэрыратыр гуапэщ. Ар къыщалъхуа Урыху      
къуажэм щыпсэухэм, и лэжьэгъухэм, къэ-
зыцIыхуу щытахэм ящы гъуп щэркъым и фэ-
еплъыр.

Выставкэр фокIадэм и 15 пщIондэ лэжьэ-
нущ. Гъэлъэгъуэныгъэм еплъыну гукъыдэж 
зиIэхэм иджыри апхуэдэ Iэмал яIэщ.

ТЕКIУЖЬ  Заретэ.
Сурэтхэр Къарей Элинэ трихащ.

Китайм и Уси къалэм иджыблагъэ щекIуэкIащ тхэквондомкIэ (ВТФ - 
Олимп джэгухэм хыхьэ лIэужьыгъуэмкIэ) «Тажышхуэр» къэхьыным 
хуэунэтIауэ ныбжьыщIэхэм, илъэс 12 - 14 хъухэм, я дунейпсо зэхьэзэхуэ. 
Урысей Федерацэм и командэ къыхэхам хэту абы щызэуащ Къэбэр-
дей-Балъкъэрым и «Пять колец» спортакадемием и гъэсэн ПщыхьэщIэ 
Эстеллэ. 

АДЫГЭ пщащэр сантиметри 160 - 164-рэ хъухэм я гупырт зыхэтари, абы 
ещанэ увыпIэр къыщихьащ. Финалым и Iыхьэ ныкъуэм нэсауэ судьяхэм я 
щыуагъэкIэ ПщыхьэщIэр кърагъэкIуэтэхащ икIи адэкIэ зэуэжыну Iэмал 
къратакъым. 

Эстеллэ и тренерыр Унэжокъуэ Абделджабарщ. 
ТАМОКЪУЭ Iэдэм.

ЦIыхум щIыр къызэригъэ сэ бэ-
пымрэ абы зэманым декIу  гъащIэ 
къы  щызэгъэпэщынымрэ тегъэ-
щIащ дунейм къыщыхъу дэтхэнэ зы 
зэхъуэкIыныгъэри. Псалъэм па-
пщIэ, илъэс тIощIырыпщI ипэкIэ 
Iуэхутхьэбзэ зэмылIэужьыгъуэхэр 
щагъуэт щIыпIэхэр, зыгъэп сэ ху-
пIэхэр, сату щIыпIэхэр жыжьэуи 
зэпэгъунэгъуу щытакъым икIи зы 
Iуэху пыухыкIакIэ ежьам абыхэм 
языхэзыр махуэ псом хузэщIэгъэ-
хьэ къудейт. Нобэ нэрылъагъуу 
 псоми захъуэж: къалэхэм я теплъэм, 
гъуэгухэм я укъуэдиикIэм, Iуэху-
щIапIэхэм я къызэгъэпэщыкIэм, 
ауэ, жыпIэнурамэ, ноби ар есу зэ-
гъэкIуа хъууэ пхужыIэнукъым - абы 
егъэпIейтей дуней псом щынэхъ 
 къалэ ин дыдэхэри. 

ДАУЭ хъуми, а Iуэхур зэре фIэ-
кIуэным псори толажьэ, зым къигъуэт 
хэкIыпIэхэмрэ Iэмалхэмрэ адрейм 
щапхъэ хуэхъуу. Ди щIыналъэр къат-
щтэмэ, урысхэм зэрыжаIэу, «уэшх 
нэужь Iэгъэбэгуу», фэтэр куэду зэхэт 
унэ зэтет лъагэхэр къалэ гъунэм ихъу-
реягъкIэ къыщызэщIэроуэ. Лифт кIэ 
дэкIуей-къехыжу абыхэм цIыхур щып-
сэуным дэрэжэгъуэшхуэ, дауи, къыха-
хыркъым, ауэ зэманыр абы хуэкIуащ, 
зы фIы гуэр хэлъыххэмэ, абы и кIапэр 
яубыдын хуейуэ - ар апхуэдэ унэ инхэм 
цIыхур зыхуеину Iуэхутхьэбзэхэмрэ 
щхъуантIагъэ куэд щызэхэт лъэс зе-
кIуапIэхэмрэ зэрыхрагъэубыдэрщ. А 
Iуэхум теухуауэ зыу жьыныгъэр щы-
лъагэ адрей къэралхэм я щапхъэхэм 
уахэплъэн къудейр гъэщIэгъуэнщ.

ЦIыхухэм я псэуныгъэм зи къалэхэр 
нэхъыфI дыдэу хуэщIауэ нобэ дуней 
псом къыщалъытэр Нидерландхэрщ. 
Къэралыр зэрыщыту къызэхэп кIу хьы-
фынущ мафIэгухэмкIэ, ауэ бжьыпэр 
зыIыгъыр жьыми щIэми, уеблэмэ 
 къулыкъущIэхэми зэхуэдэу къагъэ-
сэбэп лъакъуэрыгъажэхэрщ. Псыр 
хуэфIу зыдэт кIэнауэшхуэхэм я Iуфэм 
Iут уэрам бгъузэхэм уздрикIуэм, дэ-
нэкIи тыкуэн мыинхэм я гъэлъэгъуа-

«Спартак-Налшык» - «Био-
лог-Новокубанск» 2:1 (0:0). 
Налшык, «Спартак» стадион. 
ШыщхьэуIум и 16-м. ЦIыхуи 
125-рэ еплъащ. 

Судьяхэр: Матвеев (Ивано-
вэ), Новиков, Бирюков (тIури 
Дон Iус Ростов). 

«Спартак-Налшык»: Къу-
мыкъу, Далиев Дауд, Гъуэгу-
зокъуэ, Къардэн (Молэмусэ, 
46), КIэдыкIуей, Лелюкаев, 
ХьэцIыкIу (Мызэущэ, 90), Сэ-
баншы, Далиев Дени (Жангу-
разов, 80), Мэкъуауэ (Селяев, 
65), Хьэшыр.

«Биолог-Новокубанск»: 
Кар мазин, Пириев, Щербан, 
Абрамов, Алборов, Баранцов 
(Саркисов, 89), Тимаков (Рас-
кинд, 75), Малыш (Цогоев, 
65), Лысенкэ (Абдокъуэ, 65), 
Переверзев, Кондрамашин.

Топхэр дагъэкIащ: Далиев 
Дени, 67 (1:0), Переверзевым, 
76 (1:1), Селяевым, 83 (2:1).

Дагъуэ хуащIащ: Къардэ-
ным, Тимаковым, Лысенкэ, 
Гъуэ гузокъуэм, Перевер-
зевым.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гупым 
хэт командэхэм ирагъэкIуэкI 
зэхьэзэхуэхэм я тIощIрэ езанэ 
джэгугъуэм ипкъ иткIэ, шыщ-
хьэуIум и 16-м «Спартак-Нал-
шыкым» къригъэблэгъащ 
Прогрессым и «Би олог-Ново-
кубанск»-р. 

Хабзэ зэрыхъуауэ, команди-
тIыр ноби ерыщу зэпэщIэтащ. 
Уеблэмэ зэIущIэм и япэ Iы-
хьэм хьэщIэхэм топыр нэхъы-
бэрэ яIыгъащ икIи къыдэбгъэ-
рыкIуэ зэпыту екIуэкIащ. Ауэ 
уигу къэбгъэкIыжыну абы 
хэтар 40-нэ дакъикъэм «Био-
лог-Новокубанск»-м и топ-
джэ  гум Хьэшыр Алан къеIун-
щIу абыхэм я штрафнойм 
 зэ рыщ риударщ. Къытебгъэ-
зэжу уемыплъыжу щытми, ар 
зэрыпенальтир IупщIт. Ар- 
щ хьэкIэ, судьям ар имы-
лъэгъуа хуэдэу зищIри, гу-
лъытэншэу къигъэнащ. 

ИужькIэ, зэIущIэм и япэ 
Iыхьэр и кIэ дыдэм нэсауэ Да-
лиев Дени «угловой» къыхи-
тар Хьэшырым къыхуэгъэ сэ-
бэпакъым. Зыри зэран къы-
хуэмыхъуу, и закъуэу щыту 
абы къыIэрыхьа топыр гъуэм 
хухуэгъэзакъым. Абы ипэж-
кIи Переверзев Дмитрий и 

2

4

3
3
3
3
5
6
10
5
5
4
6
3

3

Т.

36-16
32-22
39-20
32-15
26-18
24-20
26-14
25-20
16-12
31-27
20-28
27-31
18-23
24-31
21-34
17-52
13-44

О.

40
37
36
36
36
33
32
30
28
26
26
22
21
21
16
12
9

ФI.

3
3
6
6
5
7
4
5
4
8
8
9
9
11
10
14
15

Командэхэр

1. «Форте» 
2. «Динамо-Ставрополь»
3. «Ростов-2» 
4. «Легион»
5. «Астрахань»
6. «Рубин»
7. «Севастополь»
8. «Строитель»
9. «Ангушт»
10. «Спартак-Налшык»
11. «Нарт»
12. «Биолог-Новокубанск»
13. «Кубань Холдинг» 
14. «Дружба»
15. «Победа»
16. «Алания-2» 
17. «Динамо-2»

Адыгэ унэцIэхэм я къэхъукIэр гъэ-
щIэгъуэнщ. Шэч хэмылъуи, ахэр ауэ 
сытми къэунэхуртэкъым, атIэ хъыбар 
е Iуэхугъуэ гуэрым абыхэм я мы-
хьэнэр епхат.

ПРОФЕССОР КIуэкIуэ Жэмалдин зэ-
ритхыжамкIэ, адыгэхэм унэцIэ яIэ 
 хъуащ XVI лIэщIыгъуэм. Абы лъандэрэ 
унэцIэхэм, дауи, зэхъуэкIыныгъэхэр 
 ягъуэтурэ къэгъуэгурыкIуащ.

УнэцIэхэм я нэхъыбэм зэрызахъуэ-
жам и щхьэусыгъуэ нэхъыщхьэхэм 
ящы  щу тхыдэ щIэныгъэхэмкIэ кандидат 
Ехъутэныдж Хьэсэн къехь славянхэм 
адыгэцIэхэр я тхьэкIумэм къызэриIуэм 
хуэ дэу ятхыу зэрыщытар. Псалъэм пап-
щIэ, Грозный Иванрэ нэхъ иужькIэ Уры-
сейм и пашэу щытахэмрэ я деж япэу 
къыщыхута къэбэрдеипщхэм я цIэхэр 
жыIэгъуей хъунтэкъэ: ХьэтIохъущо-         
къуэ, Мамсырыкъуэ, Елбэздыкъуэ, 
Джы  лахъстэн, Къугъуэлъкъуэ, Гуащэ-
нащхъуэ, ПщыIэпщокъуэ хуэдэхэр. Ап-
хуэдэу хьэрф зэгуэт зыхэмыт славя-
ныбзэм ирипсалъэхэм, псалъэм и 
хьэтыркIэ, Дыгъужьыкъуэмрэ Дэхъу-
шокъуэмрэ е Щэрданымрэ Шортэ ным-
рэ, Хьэтэжыкъуэмрэ ХьэтIохъущо къуэм-
рэ зэхагъэзэрыхьыныр куэдрэтэкъым. 
Ахэр урысыбзэкIэ тхынми гу гъуехь къи-
шэрт, къызэрыхэдгъэщауи, нэ хъыбэм 
зэрызэхахым хуэдэу ятхыу а рат. 

«Паспортхэр къыдагъэкIын щыщIа-
дзам, цIыхухэм абы я цIэ-унэцIэхэр зэ-
рыхъукIэ урысыбзэм нэхъ хуэкIуэу ират-

ГъэлъэгъуэныгъэхэрГъГъъэлэлълъъээгъгъуъуэуээныныггъэхэрыгъгъъэхэхээрхээр

Къэбэрдей-Балъкъэрым и дахагъэр

Щэм сэбэп яхуэхъуа зы щапхъэ

пIэ гъэщIэрэщIахэр, шхапIэ цIыкIухэр 
щыкуэдщ. Абы папщIэ транспортыр 
щыIув гъуэгухэм узэпрыкIын хуей 
хъур къым, машинэхэм къапих газ 
зэраным ухэту. Унэхэм я щхьэгъубжэ 
инхэр зэIухащ, Iупхъуэ лъэпкъи щы-
зекIуэркъым. А хабзэр XVI лIэщIы-
гъуэм - Нидерландхэр Испанием щи-
Iыгъа зэманым - къежьауэ яIуатэ. Те-
пщэгъуэр зыубыдахэр тешыныхьырт  
а къэралым и цIыхухэр зы щIыпIэ 
 хэхам щызэхуэсыным. Абы къыхэкIыу 
хабзэм и хъумакIуэхэм унэ къэс ще-
кIуэкIыр ялъагъуу щытын хуейт. Но-         
бэ абы цIыхухэр зэреплъыр ягъэпщ-
кIун хуей Iуэху зэракъуэмылъыр къа-
гъэлъагъуэу аращ. ИтIанэ, зым ищIэн 
хуейуэ къелъытэ адрей гъунэгъухэм я 
деж къыщыхъур.

Нобэ зэманым къыдэкIуа къалэ 
у хуэкIэхэм Iуэхур щынэсым, къэра-
лым и цIыхухэр къэуващ, къаде кIуэ-
кIар яхъумэну зэрыхуейм и телъхьэу. 
Зы бетэмалкIэ  а  кIэнауэ инхэр ягъэ-
сейуэ, абыхэм я пIэкIэ транспорт 
 гъуэгухэр яухуэну хуежьат… Нобэ Ам-
стердам зыгъэдахэ унэхэм я нэхъы-

бэр а къэралым и экономикэ, культурэ 
зыужьыныгъэр нэхъ лъагапIэ ды-      
дэм нэсауэ къыщалъыта XVII лIэщIы-
гъуэм яухуащ. Ныбжь зиIэ дэтхэнэ ад-
рей къалэхэми хуэдэу, апхуэдэ гъэп-
сыкIэр зэманым хэмызэгъэж хъуащ, 
цIыхухэми транспортхэми я бжыгъэр 
куэд зэрыхъуам къыхэкIыу. Абде-
жырщ япэу къыщыунэхуар «иджырей 
къалэухуэ мардэ» зыфIаща жыла-        
гъуэ Iуэхур: къалэкур хьэрычэтыщIэ 
 Iуэ хухэмрэ нэгузыужьыпIэхэмрэ хуха-
хыу, псэупIэхэр къалэ гъунэм яхьыну 
траухуащ. ЦIыхухэр лэжьапIэм зэ-
рыкIуэну гъуэгуи, метром и линэ 
 зыбжани къалэкум зэпрыкIыу щаухуэ-
нут. АрщхьэкIэ, транспорт гъуэгухэм-
кIэ зэпрыхукIарэ, дэнэкIи щаухуэ 
иджырей унэ зэщхь лъагэхэмрэ арэ-
зы техъуакъым я гъэпсыкIэ гъэщIэ-
гъуэн яIэжу къэгъуэгурыкIуа къалэ-
дэс голландхэр. Зыхуэмей щапхъэу 
Америкэм и Штат Зэгуэтхэм я къа-
лэхэр щыIэт. Дауэ  хъуми, цIыхубэм я 
псалъэр ищхьэ къэхъури, къала-
щхьэм и теплъэр къагъэнэжын хуей 
хъури, ухуэныгъэщIэхэр къалэб гъу-

хэмкIэ къыщращIэкIащ, псоми я зэ-
хуэдэу зэщхьу, тыншу, иджырей щIэб-
лэр зыхуеинухэмкIэ къызэгъэпэща-
рэ, цIыхум зигъэпсэхунымкIэ зэран 
къыхуэхъун лъэпкъи щымыIэу. Ар- 
щ хьэкIэ унафэщIхэр зэрыщымыгу-
гъауэ, Iуэхур нэгъуэщIу къекIэрэ хъуэ-
кIащ - хьэблэщIэр псэупIэ зыщIахэм 
щIэх дыдэу я унэхэр ябгынэу хуе-
жьащ, ихъуреягъым псэупIэ унэхэм 
фIэкIа нэгъуэщI зыри зэрыщымы Iэм, 
Iуэхутхьэбзэ е школ къудей хуей хъумэ 
къалэкум нэс кIуэныр къазэ ры-
худэкIым и зэранкIэ. Абы и закъуэтэмэ 
удэкIуэтэнт: зэман кIэщIым къриу-
быдэу а хьэблэхэм щетIысэхыу 
 хуежьащ нэгъуэщI къэралхэм къи-
IэпхъукIа мигрантхэр. А псоми ири-
гъэхуэхыу хуежьащ куэдкIэ зыщы-
гугъа хьэблэщIэхэм я пщIэр, «тру-
щоба»-кIэ зэджэ хьэблэхэм хуэ кIуэ-
жыным къэнэжа щIагъуэ щымыIэу. 

Абы пэмыплъа къалэухуэхэм я 
щхьэр къыфIэхуащ, къращIэкIа унэ-
хэри здахьынур ямыщIэрэ яухуар 
 якъутэжи мыхъуу. Апхуэдизу зэхэ-
зэрыхьар зэуэ зэхихыжащ зэры-
мыщIэкIэ къэхъуа мыпхуэдэ Iуэхум. 

1992 гъэм унэхэм я нэхъ иным, уна-
гъуищэм нэс зыщыпсэум, къытехуэу 
кхъухьлъатэр къехуэхащ икIи псын-
щIэ рыщIэу абы щыпсэухэр къыщIа-
гъэIэпхъукIын хуей хъуащ. Абдежым 
къыщыщIэдзауэ коробкэм хуэдэу 
къра щIэкIа унэ зэщхь къомыр ира-
хыжри, абыхэм я пIэкIэ унэ зэтет мы-
лъагэ екIухэр иращIыхьащ, къалэкум 
нэс кIуэ трамвай, лъакъуэрыгъажэ  
 гъуэгухэр, лъэс зекIуапIэ зэпэщхэр 
яухуащ. Апхуэдэу абы къыщызэIуа-
хащ стадионхэр, шхапIэхэр, тыкуэн-
хэр, нэгузегъэужьыпIэхэр, концерт 
щат утыкухэр. Зэман дэкIри, хьэб-
лэщIэм и пщIэр къэIэтыжа хъуащ, 
цIыху куэдми псэупIэ яхуэхъужащ. Ни-
дерландхэм и къалэхэр зэIузэпэщ 
 щащIкIэ, ноби къыпакIухь зэгуэр яIэ-
щIэщIауэ щыта а щыуагъэм. Апхуэдэ 
щапхъэхэр гъунэжщ икIи куэдым 
ухуэзыущийщ.

Налшык и хьэблэщIэхэр, гу лъыфти, 
а щапхъэфIым тету къращIэкI. Нобэ 
къэгъуэтыгъуейщ сквер дахэхэр, джэ-
гупIэхэр, нэгузегъэужьыпIэхэр, сату 
щIыпIэ зэмылIэужьыгъуэхэр здэ щы-
мыIэ. 

ЛЪОСТЭН  Музэ.

пIэ гъэщIэрэщIахэр шхапIэ цIыкIухэр бэр а къэралым и экономикэ культурэ

 командэр япэ иригъэщыфы-
ну щытащ. Ауэ ари дахэ-дахэу 
топым техуакъым.

Нэхъ гъэщIэгъуэнхэр топ-
джэгу губгъуэм къыщыщы-
хъуар етIуанэ Iыхьэрщ. Мыб-
дежми, топджэгухэм загъэп-
сэхуа нэужь, хьэщIэхэр хущIэ-
къуащ ди гъуэр япэ къащтэну, 
ауэ я мурадым зыри къикIа-
къым. Уеблэмэ дызэримыгу-
гъауэ «Спартак-Налшыкым» 
бжыгъэр къызэIуихащ. 

Сыт щыгъуи хуэдэу, и зэ-
фIэкIыфIхэр къэзыгъэлъа-
гъуэ КIэдыкIуей Хьэчим топыр 
къипхъуатэри, ижьрабгъумкIэ 
къекIуэкIащ икIи ар Хьэ шы-
рым IэкIуэлъакIуэу хуигъэ-
жащ, ауэ ди капитаным къы-
пэ щIэта топджэгу зыщып-
лIым гъуэм зэреуэн Iэмал 
 къратакъым. Апхуэдэу щы-
хъум, топыр Алан Далиев Де-
ни иритащ. Мыдрейми ар 
 къипхъуатэри, къыпэщIэта 
топ джэгухэм ящхьэдэхащ, 
 гъуэми еуащ. «Биолог»-м и 
гъуащ хьэтетым абы зыри хуе-
щIакъым. 

ХьэщIэхэр апхуэдэ Iуэху 
къе кIуэкIыкIэм арэзы къимы-
щIу, кIэщI дыдэу ди гъуащ-
хьэм къызэрытегуэжащ икIи 
«угловой» къалэжьри, къыха-
та топыр Переверзев Дмит-
рий Iэрыхьащ. Япэу зэуа то-
пыр ди щIалэхэм ятехуэри 
 къигъэлъеижащ, етIуанэу ар 

зэуар ди гъуэм дигъэкIащ. 
Мыбдежым налшыкдэсхэр я 
пIэм идиихьа хуэдэ, абы еплъу 
щыта фIэкIа, зыри яхуещIа-
къым. 

Пэжыр жыпIэмэ, команди-
тIыр зэрытемыгъэкIуауэ зэIу-
щIэр иухатэмэ, ар нэхъ тэмэ-
му къыщIэкIынт. ХьэщIэхэм 
къалэжьатэкъым хагъэщIауэ 
губгъуэм икIыжыну. Ауэ ап-
хуэдэ Iэмал абыхэм ярита-
къым Селяев Амырхъан. 83-
нэ дакъикъэм абы ди коман-

дэр япэ иригъэщыжащ икIи 
зэIущIэр и кIэм нэсыху бжы-
гъэм зихъуэжакъым, «Био-
лог-Новокубанск»-м и топ-                     
джэгухэр абы дауэ ху щIэ къуа-
ми. 

МыдэкIэ, Урысей Федера-
цэм футболымкIэ и етIуанэ 
лигэм и «Б» дивизионым и япэ 
гупым хэт командэхэм ира-
гъэкIуэкIа адрей зэIущIэхэр 
мыпхуэдэ бжыгъэхэмкIэ иу-
хащ: «Строитель» - «Дина-
мо-2» - 3:0, «Дружба» - «Ди-
намо Ставрополь» – 3:3, «Ан-
гушт» - «Кубань Холдинг» - 
0:0, «Рубин» - «Ростов-2» - 2:1, 
«Легион» - «Севастополь» - 
2:3, «Нарт» - «Победа» - 1:0, 
«Алания-2» -«Астрахань» - 
2:3.

Урысей Федерацэм футбо-
лымкIэ и етIуанэ лигэм и «Б» 
дивизионым и япэ гупым хэт 
командэхэм шыщхьэуIум и 
24-м ирагъэкIуэкIыну зэIу-
щIэхэр «Спартак-Налшыкым» 
дигъэхунущ. Ди командэр 
топ джэгу губгъуэм къыщихьэ-
нур фокIадэм и 1-рщ. А ма-
хуэм ар щыхьэщIэнущ Да-
гъыстэным и «Легион»-м деж. 

ХЬЭЩЫКЪУЕЙ  Олег.

УнэцIэхэм я къэхъукIар
хэну хущIэкъурт. Апхуэдэу хъуащ,  
Гугъуэ тыжыр - Багатыжев, Къакълыш - 
Хохлачев, ПыIэнамцIэ - Папан цев, Уэна-
щIэ - Уначев, нэгъуэщIхэри. Къищы нэ-
мыщIауэ, адыгэ унэцIэхэм яхэт хьэрф 
«ы»-р урысыбзэм и «и»-м хуэ кIуащ: 
Фырэ - Фиров, Дыджэш - Дигешев. Нэ-
гъуэщI зы хьэлэмэти: хьэры пыбзэм 
къыхэкIа Мухьэмэд цIэр ады гэбзэм 
лIэужьы гъуищу зэрыхэтыр куэ дым 
ящIэу къы щIэкIынкъым: Му хьэмэд (Му-
хамед), Мухьэмэт (Мухамет), Мы хьэмэт 
(Мыхамет). - етх Ехъутэ ныджым.

Дапхуэдэу къекIэрэхъуэкIами, ады-
гэхэм я унэцIэхэр зэрагъуэту щы-                    
там щхьэусыгъуэ гуэр хуэхъурт. Абы и 
щапхъэу къэсхьыну сыхуейт къэбэр-
дей литературэм документально-худо-
жественнэ жанрым и лъабжьэр 
щызыгъэ тIылъахэм ящыщ КхъуэIуфэ 
Хьэчим  я унэцIэр къызыте хъукIам те-
ухуауэ зы интервьюм щыжиIауэ щы-
тар: «Адыгэм чристэн ди ным къы-
текIыу муслъымэн диныр къы щищтэ 
зэманырти, кхъуэхэри ягъэ кIуэ ды-
жырт. Чристэным епха хьэпшып гуэр-
хэр (жор сыт хуэдэхэр) цIыхухэм зра-
мыхьэным ткIийуэ кIэ лъыплъ къы щIэ-
кIынти, Бгъэнокъуэхэ я дежи къэп-
щытакIуэхэр дыхьат. Зыри ямыгъуэ тауэ 
къыщыдэкIыжхэм, кхъуэ кIий макъ 

къэIуауэ жаIэ. Ди къуажэ гъухэр нэхъ 
къытщIэнэкIэнумэ, «кхъуэ шырыр гу-
щэм Бгъэнокъуэхэ я фызыжь гуэрым 
хипхат» жаIэ. Дыдейхэм нэхъ зытрагъэ-
чыныхьыр фызыжьым ар матэм щIиу-
быдауэщ. Апхуэдэу Кхъуэ щIэуфэ 
 къытфIащу, иужькIэ КхъуэIуфэ хъу-
жауэ хуагъэфащэ. Дэри дыкъикIуэттэ-
къыми, «кхъуэ щIэвуфат» жаIэу къы-
дахъуэнмэ, ди хьэзырщ: «А Бгъэно-
къуэхэ я нэуэ жьым ищIэрт псори ды-
къызыхуэнэжынур». А псори гушыIэщ, 
ауэ езы Iуэху гъуэхэр адыгэ тхыдэм 
щыщщ. Кхъуэр зыгъэпщкIуар ди за-
къуэу къыщIэкIы нукъым. АбыкIэ дэ 
«унэкъуэщи» ди Iэхэщ: Кхъуэтепы-
хьэхэ, Кхъуэтегъэхэ, нэ  гъуэщI хэри. 
«Къан къуэщ» унэцIэри абыхэм ещхь 
Iуэху гъуэ гуэрхэм къыхэ кIауэ езыхэм 
жаIэу зэхэсхащ.  Бгъэно къуэм и IэщIа-
гъэмрэ абырэ зэрызэ пы щIар сщIэр-
къым, ауэ мамырщIэкъу лъэпкъыу 
дыкъы зэ ре кIуэкIыр ди да мыгъэми         
къегъэлъагъуэ. Абы и шабзэкъум зи 
пэр къы пы щIыкIа шабзэшэ телъщ.  
КърагъэкIыр «дэ зауэ-банэ дыхэт-
къым» жиIэу арат».

УнэцIэ къэс хъыбар гуэр зэриIэм шэч 
къытетхьэркъым, ауэ ди зэманым ахэр 
псоми ящIэжу къыщIэкIынукъым.

БАГЪЭТЫР Луизэ.

КъБР-м щыIэ УФССП-м 
Бахъсэн къалэмрэ Бахъсэн 
районымрэ щиIэ къудамэм 
Iуэху къаIэтащ алимент 
щIы  хуэр зытрезыгъэхьам 
егъэп шы ныжынымкIэ. Ар 
ехьэлIат и хэхъуэхэм къы-
хэ к Iыу мазэ къэс и сабии-
тIым алиментхэр езытыну 
зи къалэн адэм.

АБЫ и мурадтэкъым щIы-
хуэр зытригъэкIыну, лэжьа-
пIэ увынуи хуейтэкъым. Абы 
и сабийхэм яритын хуейуэ 
зэтрихьар сом мин 350-м 
щхьэдэхат. 

Суд приставым абы и счёт-
хэр итхьэкъуащ, и транспор-
тым ехьэлIа регистрацэхэр 
пиубыдащ. Апхуэдэуи цIыху-
хъум хуигъэуващ къэралым 
имыкIыну. А псори къыфIэ-
мы Iуэхуу, суд унафэхэр гъэ-
зэщIэнри, суд приставым 
ириджэмэ кIуэн зэрыхуейри 
уэим ищIырт цIыхухъум.  
Абы къыхэкIыу, суд пристав-
гъэзэщIакIуэм щIыхуэр зы-
мытым мылъкуу бгъэ дэ-
лъыр щызригъащIэм иубзы-
хуащ щIы зэриIэр икIи ар 
иубыдащ.

ЦIыхухъум зэман хъар-
зынэ иIащ и сабийхэм я деж 
щиIэ щIыхуэр зытригъэ-
кIыну, арщхьэкIэ а хэ кIы-
пIэри къигъэсэбэпакъым.
Арати, щIы Iыхьэр ящэри, 
абы къыщIэкIамкIэ щIыхуэр 
ирагъэпшыныжащ.

Балъкъэр, Хъураным и цIэр зезыхьэ 
уэрамхэм зэгъусэу щаублауэ щыта гъуэгу 
лэжьыгъэхэр мы махуэхэм и кIэм нэблэ-
гъащ. Балъкъэр уэрамым лэжьыгъэхэр 
псом япэу щызэфIагъэкIат. Мы махуэхэм и 
кIэм нагъэсащ Хъураным и цIэр зезыхьэ 
уэрамым асфальтыр щIэуэ телъхьэным 
ехьэлIахэри. ПIалъэу къыхуа гъэувауэ щы-
та шыщхьэуIум и кIэм нэмысу къапэщыта 
къалэнхэр кърахьэлIащ: гъуэгумрэ лъэс 
зекIуапIэхэмрэ зэпэщ ящIащ, жыг лъаб-
жьэхэм удзхэр щIасащ, гъуэгу зэхэкIыпIи-
тIым (Балъкъэр уэрамымрэ  Хъураным и 
цIэр зезыхьэмрэ, Головком и цIэр зезыхьэ 
уэрамымрэ Хъураным и цIэр зезыхьэ уэра-
мыр щиухымрэ хуэзэхэм) зэпрыкIыпIэ шы-
нагъуэншэхэр хуащIащ.

ГЪУЭГУХЭР ухуэныр зэрекIуэкIымрэ абы-
хэм къыщагъэсэбэп пкъыгъуэхэмрэ къэ зып-
щытэ лабораторэхэр ди щIыналъэми къы-
щысакIэ, а Iуэхум щIыдгъужынщ иджыбла-
гъэ дызыщагъэгъуэза IэмалыщIэр. Кавказ 
Ищхъэрэ къэрал университетым и щIэны-
гъэлI ныбжьыщIэхэм ящыщ зым къигупсы-
сащ асфальтым халъ хьэ блоксополимер,         

каучук лъэпсейхэм я пIэм иувэн пкъы гъуэщIэ.
- Ар пластик птулъкIэхэм етIуанэу елэ жьы-

жауэ, асфальтым хэлъхьэн хуейуэ аращ. Абы 
и фIыгъэкIэ Iуэхум трагъэкIуадэ мылъкур зэ-
гъэзэхуа, здахьынур ямыщIэж пластик пкъы-
гъуэхэр фейдэ пылъу къэгъэсэбэпа хъунущ, - 
жиIащ ныбжьыщIэм. Псалъэм къыдэкIуэу, 
щIэныгъэ лIым къызэрихутамкIэ, сантиме-
триплI зи Iувагъ, метрий зи бгъуагъ, зы кило-
метр зи кIыхьагъ гъуэгум пластикым 
къыхэщIыкIа птулъкIэ килограмм 1152-рэ, 
птулъкIэ бжы гъэ кIэ къапщтэмэ, 27400-рэ            
хуозэ. Асфаль тыр нэхъ лъагэу къэпIэтыху, 
дауи, пластик нэхъыбэ кIуэнущ.

ЩIэныгъэлIыр зэреплъымкIэ, птулъкIэхэр 
ущыкъуеиныр Iэмалыншэкъым, термохимие 
IэмалхэмкIэ уелэжьми къозэгъ, ауэ щыхъукIэ 
апхуэдэ лэжьыгъэм и къехьэлIэнми мылъку 
лей текIуэдэнукъым - асфальт къыщIэзы-
гъэкI заводхэм реактор лей ягъэувын хуейуэ 
аркъудейщ.

ЩIалэ зэчиифIэм и гупсысэр зэман гъунэ-
гъум гъуэгуухуэ Iэмалхэм къыщагъэсэбэпы-
ну мэгугъэ. Апхуэдэ гъуэгухэр сэкъатыншэу 
куэдрэ зекIуэнущ.

ШЭРЭДЖ Дисэ.

IэмалыщIэм и фIыгъэкIэ

Ерыщагъым къыпэкIуа
    текIуэныгъэ

Сом мин 350-м
щIигъуат

Сурэтыр Уэлджыр Артур трихащ.

ПщыхьэщIэр дунейпсо утыкум йохьэ


